
Te Matauranga o Horomona

Oketopa 27 Upoko 1

1

2 tate mea e kitea ana ia e te hunga kahore e whakamatautau i a ia;
e marama ana ki te hunga kahore e whakateka ki a ia.
3  Ma te whakaaro tapeka ra hoki ka mawehe ke ai i te Atua;
ko tona kaha, ina pataria, hei whakatau i te he ki te whakaaro-kore;
4 tate mea e kore te whakaaro-nui e tomo ki te hinengaro e hanga ana i te kino,
e kore e noho ki roto ki te tinana ka riro i te hara.
5  Ererera hoki i te tinihanga te wairua tapu o te tohutohu;
e maiki i te whakaaro kiiware; e whakama ina tau mai te he.
6  He wairua aroha ra hoki ki te tangata te whakaaro-nui;
e kore e kia e ia nga ngutu o te tangata kohukohu he he-kore;
he kai-whakaatu nei hoki te Atua i ona whatumanawa,
he kai-titiro pono i tona ngakau, he kai-whakarongo ano ki ta tona arero;
7  tate mea kua kapi te ao i te wairua o te Ariki;
e matau ana hoki ki te reo te kai-pupuri o nga mea katoa.
8  Ma konei ka kore rawa ai e ngaro te tangata e whakapuaki ana i te kupu tika-kore;
e kore hoki te rapu-utu e titaha i a ia ina hopu i te he.
9 e ata uiuia ra hoki nga whakaaro whakatakoto a te tangata whakahawea ki te Atua;
e tae hoki ki te Ariki te rongo o ana kupu, e whakakitea ai te he o ana takahi-ture.
10 ta te mea e whakarongo ana ki nga mea katoa te taringa hae,
kahore hoki e huna te wawara o te amuamu.
11 Heoi kia ttipato ki te amuamu hua-kore, puritia hoki te arero kei ngau-tuara;
e kore ra hoki e puta kau atu te mea i whakahuatia pukutia;
ta te waha korero teka, he whakamate i te wairua.
12 Kaua e takare ki te mate, he hehe no koutou e ora nei;
kaua e takina mai te whakangaro e nga mahi a 6 koutou ringaringa;
13 ta te mea ehara te mate i te mea i hanga e te Atua;
kahore hoki ona ahuareka ki te whakangaromanga o te hunga e ora ana;
14 i hanga nei e ia kia ti nga mea katoa; he ora kei nga whakatupuranga ake o te ao,
kahore hoki i reira he rongoa whakangaro,
kahore he kingitanga o te reinga ki runga ki te whenua;
15 (he matenga-kore hoki to te tika;)
16 tena ko te hunga whakahawea ki te Atua, ko 0 ratou ringaringa,
ko a ratou kupu hei karanga i te mate;
hua noa ki a ia he hoa aroha, memeha iho ratou,
me te whakatakoto kawenata ratou ki a ia, no te mea e tau ana ratou mo tona ropua.
Oketopa 29, Ata. Upoko 2
1 I ki ra hoki ratou, he mea whakaaroaro i roto i a ratou, ehara ano ia i te tika,

Kia aroha ki te tika, e nga kai-whakawa i te whenua;
te whakaaro ki te Ariki, hei runga i te ngakau pai;
te rapu i a ia, hei runga i te ngakau tapatahi;

“He poto, he he noa iho to tatou wa oranga;

kahore he whakahokinga ki te pai i to te tangata tutukitanga;
kahore hoki i kitea te tangata i hoki ake i te reinga;

ta te mea i whakatupuria ake tatou he mea ttipono noa iho;

a muri ake nei me te mea kthai rawa tatou i ta hei tangata:

no te mea he auahi kau te manawa i 0 tatou pongaihu;

he kora te hinengaro na te kapakapa o 0 tatou manawa;

kia tineia tenei, he pungarehu te putanga atu o te tinana,

ka memeha atu hoki te wairua ano he hau angiangi:

kia takitaro ano ka warewaretia to tatou ingoa;

e kore hoki tétahi e mahara ki a tatou mabhi,

ka pahure to tatou wa oranga me he makenu kapua,

ka maheu me he kohu e whaia ana e te whitinga o te ra,

e tamia ana e tona werawera.

He pahemohemo atarangi ra hoki to tatou wa oranga,

kahore he whakahokinga ina tutuki tatou, he mea hiri ra hoki;
kahore tetahi e hoki ana mai.

Tena ra, kia whai tatou ki te reka o nga mea pai o naianei;

kia kakama te nanao ki nga mea i hanga, me te mea ko te tamarikitanga.
Kia makona tatou i te waina utu-nui, i nga hinu kakara,

kaua hoki tetahi puawai o te koanga e hapa i a tatou;

he tapare mo tatou me puawai roihi i te mea kahore ano kia ngongohe.
Kaua tetahi o tatou e hapa i to tatou whakahitht;

kia waiho e tatou ki nga wahi katoa nga tohu o te hari,

ko to tatou nei wahi ra hoki téenei; ko te mea ténei i pono mai.
Kia whakatupu tangata-rahi tatou ki te tangata tika ina rawakore;
kaua e tohungia e tatou te pouaru,

kaua e whakahonore i te hina tautini o te koroheke.

Ko t0 tatou kaha hei ture mo te tika;

kua mau nei hoki te ngoikore, he hanga noa iho.

Kia tauwhanga tatou ki te tangata tika, ta te mea e kore tatou e whai paiiaia,

he pepehi hoki tana i a tatou nei mabhi,

he whakahé mai ki 0 tatou haranga ki te ture,

he whakapae mai ki a tatou i nga hara o to tatou tamarikitanga;
e whakaputa ana ia, he mohio tona ki te Atua;

e hua anai a ia, he tamaiti na te Ariki:

riro ana ko ia hei hopu i te he o 6 tatou whakaaro.

Kia kitea kautia ia he taitahae ki a tatou, ta te mea kihai tona wa oranga i rite ki 6

etahi; kua whakariroia kétia ona huarahi.

I kia tatou e ia he paraparau; whakaparahakotia ana e ia 6 tatou ara ano ko te poke;

e whakapai ana ia ki te mutunga o te tangata tika; e whakapehapeha ana,
ko te Atua tona matua.

Kia kite tatou, e tika ranei ana korero;

kia ata titiro ki nga mea e pono ki tona haerenga atu.

Ki te mea hoki he tama na te Atua te tangata tika,

e awhina tera i a ia, e whakaora i a ia i roto i te ringaringa o 6na hoa-riri.



19 Hei te tikino, hei te whakamamae he ui ma tatouiaia,
kia mohio ai tatou ki tona mahaki, kia whakaputa ai i tona manawanui.
20 Me whakatau e tatou te whakawa mona ki te mate whakama;
e tirohia ra hoki ia, e ai ki ana korero.
21 Ko énei a ratou i whakaroaro ai, poheheé iho hoki ratou;
na to ratou ake ngakau kino nei hoki ratou i whakamatapo.
22 Kihai ano ratou i matau ki nga mea ngaro a te Atua,
kihai i titmanako ki te utu o te mahi pai,
kthai i ata kite i te whakahonore mo te wairua he-kore.
23 Ta te mea i hanga e te Atua te tangata mo te pirau-kore,
i whaiahuatia kia rite tonu ki a ia ake ano.
24 Na te hae ia o te réwera i tomo mai ai te mate ki te ao,
e whakamatautauria nei e te hunga o to téra ropa.
Te Hunga Tapu Katoa, Ata. Upoko 3 kir9
1 Otira kei roto i te ringaringa o te Atua nga wairua o te hunga tika;
e kore hoki tetahi whakamamae e pa ki a ratou.
2 Ki ta nga kanohi o te kiiware, me te mea kua mate;
e kia ana hoki to ratou putanga atu, he aitua;
3 to ratou nekehanga atu i a tatou, he whakakorenga;
ko ratou ia kua uru ki te rangimarie.
4 Ahakoa hoki, ki ta te tangata titiro, kua pa te whiu ki a ratou,
ki tonu ano i te matenga-kore t6 ratou timanako.
5 Ko o0 ratou pakinga, he ruarua; he nui ia te atawhainga mo ratou;
ta te mea i whakamatauria ratou e te Atua, i kitea hoki, he hunga e tau ana mana.
6 I whakamatauria ratou e ia, me te mea he koura i roto i te ahi whakarewanga:
i manakohia ano ratou me te mea he tahunga tinana no te patunga tapu.
7 Hei te ra o to ratou tirotirohanga ka puta ake ano to ratou marama;
ka hikohiko, ano he kota ahi i roto i te takakau.
8  E whakawa ratou i nga tauiwi, e whakatakoto tikanga mo nga iwi;
e kingi hoki te Ariki ki a ratou, a ake tonu atu.
9 Te hunga e whakawhirinaki ana ki a ia, ka matau ki te pono;
te hunga whakapono hoki, ka pamau ki a ia i roto i te aroha;
ta te mea he aroha noa, he mahi tohu kei ana i whiriwhiri ai.
Oketopa 29, Ahiahi. Upoko 4r7
7 Ko te tangata tika ia, ahakoa rokohanga wawe e te mate,
ka whai okiokinga.
8  Te koroheketanga e whakahonoretia ana, ehara i te mea ko to te roa o nga ra,
ehara i te mea e tataitia ki te maha o nga tau;
9  engari te hina o te tangata, ko te ata whakaaro; te whakatupu kaumatua,
ko te wa oranga kahore nei 6na koha.
10 He pai ki ta te Atua titiro i arohaina ai;
i a ia e noho ana ki waenganui o te hunga hara, ka kahakina atu.
11 Ikapohia atu ia kei puta ke i te kino tona ngakau mahara,

kei mamingatia tona wairua e te tinihanga.

(He whaiwhaia nei hoki ta te mahi kiware hei whakakurehu i nga mea ataahua;
e tirotirohia ana hoki a roto o te hinengaro kino-kore

e te kopikopikotanga o te hiahia.)

Ka tutuki nei ia i te wa poto, he roa ana tau i whakaoti ai;

he ahuareka ra hoki ki te Ariki tona wairua,

koia i ngarea wawetia ai i roto i te kino.

Ko nga iwi ia e titiro nei, kahore e matau, kahore hoki e ata whakaaro ki te pénei,
ara he aroha noa, he mahi tohu kei ana i whiriwhiri ai,

e tirohia ana hoki e ia ana mea tapu.

Te tangata tika ia ka mate nei, hei whakahé i te hunga e ora nei,

e whakahawea nei ki te Atua;

te taitamariki tutuki wawe, hei whakahe i te koroheketanga tau-tini o te tika-kore.
E kite ra hoki ratou i te tutukitanga o te tangata whakaaro-nui,

e kore hoki e mohio ki ta te Ariki i whakangarahu ai mona,

ki te take hoki i tohungia ai e ia.

E kite ratou, e whakahawea otira e kataina rawatia ratou e te Ariki;

muri iho ka riro ratou hei tapapaku honore-kore,

hei atetetanga mo ake tonu atu i roto i te hunga kua mate;

ta te mea ka taia tapoutia ratou e ia, he kupu-kore;

ka whakangaruetia i te tiinga ra and, ka tino whakamaroketia,

ka ngaua e te mamae, ka kore e maharatia.

Ka haere pawera mai ratou ina taua 6 ratou hara,

ka hangai hoki te whakahe mo ratou a a ratou takahanga ture.

Te Hunga Tapu Katoa, Ahiahi. Upoko 5 kir 16

1

Ko reira ta ai te tangata tika, me te nui tona maia,

ki te aroaro o ona kai-takino, o te hunga i whakakorekore ki ona putanga uaua.
Kia kite ratou, ka raru i te wehi nanakia;

ka ihiihi i te ahua rere-ké o tona whakaoranga.

Ka puta ke te whakaaro, ka aurere ratou, he wairua natinati;

ka mea ki a ratou ano, “Ko te tangata tenei i waiho ra e tatou i mua hei katanga,
hei whakatauki tawainga:

i mea tatou, nga heahea, ki te tt 0 ana mahi, he porangi;

ki tona tutukitanga, he honore-kore.

He mea pewhea i taua ai ia i roto i nga tama a te Atua?

i whai wahi ai ia i roto i te hunga tapu?

Heoi i atiti ké tatou i te huarahi o te pono;

kihai te ao marama o te tika i whiti mai ki a tatou;

kthai te ra i rewa ki a tatou.

I makona tatou i nga huarahi o te takahi-ture, o te whakangaromanga;

i haere puta noa i te koraha huarahi-kore;

kthi hoki i matau ki te huarahi a te Ariki.

He aha te hua ki a tatou o te whakahihi?

He aha ta tatou i whiwhi ai i te taonga hui tahi ki te whakapehapeha?

i pahemo atu éra mea katoa me he atarangi;

me he rongo korero e pahure atu ana;

me he waka e rere ana i te wai ngarungaru;

tona putanga atu, kahore he makenu e kitea,

kahore te ara o tona takere e kitea ki nga ngaru;

me he manu ranei e rere ana i te rangji,

kahore nei e kitea he whakaatu i tona rerenga;

engari i pokaia te hau mama e tawhaitia nei e te pakinga o ona parirau;
e tawaea nei e te kaha o te roroht 0 nga pakau powaiwai;

muri iho kahore he tohu i kitea o tona haerenga i reira:

me he pere ranei i whiua ki tetahi tohu;

ko te ea i haea, tatakina tonutia iho, té mohiotia tona ara putanga:
waihoki ko tatou, whanau rawa, kua whakahemohemo;

kahore hoki he tohu o te tikanga pai i taea te whakaatu;

engari i whakapaua i roto i to tatou tikanga kino.”

Ko te tamanako hoki a te tangata whakahawea ki te Atua,

me he papapa e aia ana e te hau;

me he huka rahirahi i kahakina e te tapuhi me he auahi i maheu i te hau;
me he tira po-tahi kua kore nei i maharatia.

Ko te hunga tika ia, e ora ana a ake tonu atu,

kei roto hoki i te Ariki te utu mo ratou;

kei te Runga-rawa te popore mo ratou.

Ma reira ka riro ai i a ratou te karauna o te humarie,

te pare o te ataahua, he mea na te ringaringa o te Ariki;

ko tona matau hoki hei hipoki i a ratou,

ko tona takakau hei whakangungu rakau mo ratou.

Oketopa 30, Ata. Upoko 6 ki r 21

1

Heoi whakarongo, kia matau hoki, e nga kingi;

e ako, e nga kai-whakawa o nga pito o te whenua.

Kia whai taringa e nga rangatira o te tokomaha,

e whakapehapeha nei ki nga huihuinga o nga iwi.

ta te mea i homai e te Ariki te rangatiratanga, e te Runga-rawa te mana ki a koutou;
mana e uiui a koutou mabhi, e ata kimi a koutou i whakangarahu ai;

he kai-mahi na hoki no tona kingitanga, kihai i tika ta koutou whakawa,

kihai koutou i pupuri-ture, kthai i haere i runga i a te Atua i whakangarahu ai.
He wehi, he hohoro tana hopu i a koutou;

ta te mea he whakawa koi e pono ki nga tangata rarahi.

Ka murua ra hoki e te mahi tohu ta te iti rawa;

ko te hunga kaha ia, ka kaha ano te whawha mo ratou:

e kore ra hoki te Ariki o te katoa e mataku i te kanohi o tetahi:

e kore e hopohopo ki te nui; ta te mea nana i hanga te iti me te rahi,

rite tonu hoki tona whai-whakaaro mo te katoa.

He uaua ia te ore e pono ki te hunga whai mana.

Heoi, e nga kingi, ki a koutou aku kupu,



kia ako ai koutou i te whakaaro-nui, kia kaua ai e taka ké atu.
10 Te hunga ra hoki i tapu nei ta ratou pupuri i nga mea tapu, ka kia and he tapu;
te hunga hoki i whakaakona ki aua mea, ka kite i te kupu whakahoki.
11 Heoi kia hiahia mai koutou ki aku kupu;
kia ohia mai, a ka tohutohungia koutou.
12 He whai-kororia te whakaaro-nui, e kore hoki e memeha;
he waingohia te titiro atu ki a ia o te hunga e aroha ana ki a ia;
e kitea ana hoki ia e te hunga e rapu ana i a ia.
13 Hiahia kau etahi, kua hohoro ke tana whakakite i a ia ki a ratou.
14 Te tangata i moata ki te rapu i a ia, e kore e ruwha;
e kite ra hoki ia i a ia e noho ana ki ona kawaha.
15 Te maharahara ki a ia, ko te tino o te whakaaro;
te tangata hoki e mataara ana ki a ia, ka atea wawe i te manukanuka.
16 Ta te mea ko ia tonu e haereere ana ki te rapu i te hunga e tau ana mana;
e puta atawhai ana ki a ratou i nga huarahi,
e tipono ana ki a ratou i nga whakaaroaronga katoa.
17 Tona timatanga ra hoki, ko te tino hiahia pono ki te tohutohu;
te korou ki te tohutohu, he aroha;
18  te aroha, he pupuri i ana ture; te pupuri-ture,
he whakaptmau i te pirau-kore;
19  tate pirau-kore, he whakatata ki te Atua.
20  Heoi he whakaneke ake ta te whakaaro-nui ki te kingitanga.
21 MO reira, e nga kingi o nga iwi, ki te ahuareka koutou ki te torona, ki te hepeta,
whakahonoretia te whakaaro-nui, kia kingi ai koutou a ake tonu atu.

Oketopa 30, Ahiahi. Upoko 6 r22ki7r 14
22 He aha ra te whakaaro-nui? pewhea hoki tona tupuranga?
Maku e korero, kahore hoki he mea ngaro e huna e ahau i a koutou;
engari ka whakatakina e ahau te matauranga ki a ia o te timatanga
mai and o tona tupuranga; ka whakaputaia ki te marama,
e kore hoki ahau e titaha i te pono;
23 E kore ano e haere tahi me te hae e hiangongo nei;
ta te mea e kore téena e whakahoa ki te whakaaro-nui.
24 Tena ma te tini tangata whakaaro-nui ka ora ai te ao;
ma te kingi whai-whakaaro hoki ka noho pai ai te iwi.
25  Heoi kia akona koutou e aku kupu;
a ka whiwhi koutou ki te pai.
Upoko 7.
1 Ahau nei ano, he tangata e mate, rite tonu ki te katoa,
he uri no te tangata tuatahi i hanga nei ki te oneone;
2 i whakaahuatia hoki hei kikokiko i roto i te kopt o te whaea,
i nga marama kotahi tekau, he mea whakat ki te toto no te purapura o te tangata,
me te dhuareka and i puta tahi me te moe.
3 Ko ahau hoki, i te mea ka whanau, i ta te manawa, ko te ha nei ano;
i tau ki te oneone he rite nei ki ahau te t@i; me te puaki te reo tuatahi,



ko taua tangi ano a te katoa;

4 i whakatupuria i roto i te kakahu takai, me te ata tapuhi ano
5  Kahore rawa ra hoki he kingi i puta ke i tenei te timatanga o te tupu;
6 engari kotahi tonu tomokanga o te katoa ki te wa oranga,
rite tonu and te putanga atu.
7 Na konei ahau i inoi ai, 8 homai ana he mahara ki ahau,
i karanga atu ahau, a tae mai ana ki ahau he wairua whakaaro-nui.
8  Ipaingia ténei e ahau i te hépeta, i te torona;
i whakakorea rawatia hoki te taonga ina tataitia ki a ia.
9 Kihai i whakaritea e ahau ki a ia te kowhatu utu nui rawa;
ta te mea ko te koura katoa, ki tona aroaro, me he paku kirikiri,
ka kia hoki me he paruparu te hiriwa ina taurite ki ia ia.
10 I arohaina ia e ahau i runga ake i te ora tinana, i te ataahua;
erangi ténei i te marama i paingia e ahau maku;
ta te mea e kore te hana o ténei e newha.
11 I tae tahi mai and me ia ki ahau nga mea pai katoa,
me te taonga tini noa atu i roto i 0na ringaringa.
12 I koa ahau ki aua mea katoa, ta te mea ko te whakaaro-nui to ratou kai-arataki;
kihai ia ahau i matau ko ia to énei whawharua.
13 He maminga-kore taku ako, kahore hoki he hakere o taku whakawhiwhi,
kahore aku huna i ona taonga.
14 He taonga taturu ra hoki téna mo te tangata;
te hunga hoki e mau ana ki téna,
ka mea i a ratou hei hoa aroha mo te Atua,
he mea whakaawhi e nga whakahere i hua nei i te tohutohu.
Oketopa 31, Ata. Upoko 7 r 15
15 Ma te Atua ia e tuku mai ki ahau he korero kia rite ki tana i mohio ai,
he mahara hoki kia ata tau ki nga mea kua homai;
ta te mea ko ia to te whakaaro-nui kai-arahi,
te kai-whakatikatika hoki o nga tangata whakaaro-nui.
16 ~ Keiroto ra hoki i tona ringaringa tatou me a tatou kupu,
te whakaaro katoa me te tohungatanga ki nga mahi.
17 Nana ra hoki i homai ki ahau te matauranga taturu ki nga mea e mau nei,
te mohio ki te ta o te hanganga o te ao, ki te uaua o nga mea matamua;
18 ki te ttmatanga ki te mutunga, ki waenganui o nga wa;
ki nga whitinga o nga takanga marama me nga putanga kétanga o nga po;
19 ki nga whawhenga o nga tau me nga huinga o nga wheta;
20 Ki nga ti 0 nga mea ora me te nguha o nga kararehe maka;
ki te kaha o nga hau; ki nga whakaaro o te tangata;
ki nga ahua ke o nga otatoa; ki te mana o nga pakiaka.
21 Katoa, nga mea ngaro me nga mea marama, matauria ana e ahau.
22 Na te kai-mahi o nga mea katoa, na te whakaaro-nui ahau i whakaako;

he mohio ra hoki te wairua i roto i a ia, he tapu, he huatahi he maha ona wabhi,
he angiangi, he kamakama, he ngoto te titiro, he poke-kore, he marama,

he koha-kore, he aroha ki te pai, he koi, e kore e taea te whakaware, he atawhai.
he aroha ki te tangata, he G, he taturu, kahore ona tuatea, he tino kaha,

he tirotiro i nga mea katoa, he totoro puta noa i nga wairua mohio katoa,

i nga mea purata, tino angiangi.

Nui atu ra hoki te korikori o te whakaaro-nui i nga korikori katoa,

e horapa nei, e totoro nei puta noa i nga mea katoa, he mea na tona purata.
He mamaoa ra hoki ia no te kaha o te Atua,

e koari nei te rere mai i te kororia o te Kaha-rawa;

koia i kore ai tetahi mea poke e tapoko ki roto ki a ia.

He aho ra hoki ia n6 te marama pamau tonu,

he whakaata rehu-kore no te mahinga a te Atua, he tino ahua no tona pai.
He kotahi nei ia, e taea ana e ia nga mea katoa;

i aia hoki e @ nei ki roto ano ki a ia, e whakahoutia ana e ia nga mea katoa;
i a ia hoki whakawhiti mai nei ki nga wairua tapu i nga whakatupuranga tangata,
e mea ana ia i a ratou hei hoa aroha mo te Atua, hei poropiti.

Kahore rawa ra hoki he mea e arohaina ana e te Atua,

ko te tangata anake e noho tahi ana ki te whakaaro-nui.

Nui atu ra hoki te ataahua o ténei i to te ra;

erangi ano ia i nga huinga o nga whetua:

ki te tataitia ki te marama ka kitea ko ia kei mua;

to muri nei hoki i ténei ko te po;

e kore rawa ia te whakaaro-nui e taea e te kino.

Oketopa 31, Ahiahi. Upoko 8 ki r 18

1

He kaha rawa ano te totoro o te whakaaro-nui i tetahi pito ki tetahi pito;

he kaimarire hoki tana whakahaere i nga mea katoa.

Ko take tenei i kiiwata ai, i auhaha ai o toku taitamarikitanga;

i whai ai ano ki te mau hei wahine maku, kua matenui hoki ahau ki tona ataahua.
E whakanuia ana e ia tona ahua rangatira i a ia

ka whai whakahoatanga nei ki te Atua;

i aroha hoki ki a ia te Ariki o nga mea katoa.

He kaupapa ra hoki ia no te matauranga ki te Atua,

he kai-whiriwhiri hoki i ana mahi.

Ki te mea ia he rawa te taonga e hiahiatia ana i te wa oranga o te tangata,

ko te aha ra te taonga i nui ake i te whakaaro-nui e mahi nei i nga mea katoa?
Ki te mea hoki he mahi ta te whakaaro,

ko wai i tohunga rawa ake i a ia te whaihanga i nga mea e kitea nei?

Ki te aroha hoki tetahi ki te mahi tika, he kairangatira o ténei putanga uaua;
tana ra hoki e whakaako nei he pehi hiahia, ata whakaaro, he tika, he toa;
kahore nei he mea i nui ake i 6 énei te hua mo te tangata i tona wa oranga.
Ki te wawata hoki tetahi ki te ako-nui,

e matau ana te whakaaro-nui ki nga mea onamata,

e matakite ana i nga mea e takoto mai ana, e mohio ana ki nga rangi korero,
ki te takiri i nga korero whakapeka;

kua kite i nga tohu, i nga whakamtharo i te mea kiano i puta,



9 Koia i tiituru ai toku whakaaro ki te mau i a ia hei hoa noho tahi moku,
me te matau ano téra ahau e whai ngarahu paiiaia,
e ngahau hoki i a ia i te wa o te manukanuka, o te pouri.
10 Mana ka whai kororia ai ahau i roto i te tini,
ka whakahonoretia ai e nga kaumatua, ahakoa tamariki ahau.
11 E kitea ahau he kakama ki te whakawa, e miharotia i te aroaro o nga mea rarahi.
12 Kiano ahau i whai kupu, ka tatari ake ratou; kia puaki taku, ka anga mai;
kia maro te korero, ka whakapa ratou i te ringaringa ki te waha.
13 Mana ahau ka whiwhi ai ki te matenga-kore,
ka tuku iho ai ki nga mea o muri i ahau i te mea hei maharatanga a ake tonu atu;
14  ka whakahaere ai ahau i nga iwi, ka riro ai nga tauiwi ki raro i ahau.
15  Kia rongo nga kingi e matakuria ana, ka hopohopo ki ahau;
hei roto i te tokomaha ka kitea ahau he pai; hei roto i te whawhai he toa.
16 Kia tomo ahau ki toku whare ka okioki ai ahau ki tona taha;
kahore he waimeha o te whakahoa ki a ia;
kahore he morearea o te noho tahi ki a ia; engari he maha, he koa.
17 Taku hurihurihanga i énei mea i roto i ahau,
toku whakaaroaronga i roto i toku ngakau;
ara he matenga-kore to te piri-whanaunga ki te whakaaro-nui;
18 to te whakahoa ki a ia, he manawareka pai;
to te mauiui o Ona ringaringa, he taonga e kore e hemo;
t0 te tangotango tahi me ia hei takahoa, he ata whakaaro;
he ingoa aranga hoki to te uru tahi ki ana korero;
ka haereere ahau, me te kimi i te huarahi e riro rawa mai ai ia i ahau.
Nowema 2, Ata. Upoko 9
1 Ete Atua o nga tapuna, e te Ariki o tau mahi tohu,
i hanga ra i nga mea katoa, he mea na tau kupu,
2 i whakarite hoki i te tangata, he whakaaro-nui nou,
kia whai mana ki nga mea i hanga e koe,
3  kia whakahaere i te a0 i runga i te tapu, i te tika,
kia whakarite whakawa i runga i te ngakau tapatahi;
4 homai ki ahau te whakaaro-nui e noho na i te taha o ou torona,
kaua hoki ahau e peia i roto i au mokai;
5  tate mea he pononga ahau nau, he tamaiti na tau mokai wahine,
he tangata kaha-kore, he poto te wa oranga;
he iti rawa te mohio ki te whakarite whakawa, ki nga ture;
6  ahakoa tino pakari ra hoki tetahi i roto i nga tama a te tangata,
ki te kore te whakaaro-nui e ahu mai nei i a koe, ka kia he kore noa iho.
7 Nau ahau i whiriwhiri hei kingi mo tau iwi,
hei kai-whakakariterite mo au tama, mo au tamahine;
8  iwhakahau ki te whaihanga i te temepara ki tou maunga tapu,

i nga takanga and o nga po, o nga wa.

i te ata ki te pa i meatia nei e koe hei kainga mou,
he tauira no te tapenakara tapu i whakaritea wawetia ra e koe i te timatanga.



9 I a koe hoki te whakaaro-nui, e matau nei ki au mahi,

i tataraiakoe e hanga ra i te ao,
me te mohio ano ki te mea e ahuareka ana ki te titiro a ou kanohi,
ki te mea e tika ana ki ta au ture.

10 Tonoa mai ia i roto i nga rangi tapu;
unga mai ia i te torona o tou kororia hei hoa whakauaua moku,
kia matau ai ahau ki te mea e ahuareka ana ki a koe.

11 e kitea ana ra hoki, e matauria ana e ia nga mea katoa;
mana hoki ahau e arahi i runga i te pehi hiahia i aku mahinga katoa,
mana ahau e tiaki i a ia e whai kororia na.

12 A, ka manakohia aku mabhi, ka tika taku whakarite whakawa mo tau iwi,
ka tau hoki ahau hei noho ki nga torona o toku papa.

13 Ko wali ra hoki te tangata e mohio ki ta te Atua e whakangarahu ai?
Ko wai and e mahara ki ta te Ariki e pai ai?
14 Nga whakaaro na hoki a ta te mate e huna ai, he tautaua;

he tatere noa iho a tatou nei whakangarahu.
15 Ta te tinana tata ki te pirau, he whakataimaha i te wairua;
e tamia ana hoki e te whare-ti-a-oneone te hinengaro mahara-nui.
16 ~ Whairo whakauaua hoki i a tatou nga mea i runga i te whenua,
ma te mauiui hoki ka kite ai i nga mea i roto i te ringaringa;
ko wai ia i ata takitaki i nga mea i te rangi?
17 Ko wai hoki i mohio ki tau whakangarahu,
me he mea kihai koe i homai i te whakaaro-nui,
i tono mai hoki i tou wairua tapu i runga rawa?
18  He penei hoki te whakatikanga o nga huarahi o te hunga i runga i te whenua,
te whakaakoranga hoki o nga tangata ki nga mea e paingia ana e koe;
na te whakaaro-nui hoki ratou i whakaorangia ai.

Nowema 2, Ahiahi. Upoko 11 ki r 14
1 I whakaotia paitia e te whakaaro-nui a ratou mahi i roto
i te ringaringa o tetahi poropiti tapu.
2 Ipoka ara ratou i te koraha tangata kore,
i pou téneti i te wahi huarahi kore.
3  Iateteinga taua, i whakahoki i nga hoa-riri.
4 I mate-wai, i karanga hoki ki a koe, a, homai ana ki a ratou
he wai i roto i te toka kiripaka,
he whakana mo te mate-wai i roto i te kowhatu pakeke.
5  Nga mea ra hoki i ngawT ai 0 ratou hoa-riri,
ko nga mea ano énei i whai pai ai ratou i a ratou e he noa iho ana.
6 Tirengi noa nga hoa-riri i te rironga kétanga o te puna o te awa rere tonu
hei toto ta-a-tepetepe,
7  he tino whakahe i te whakahau mo nga kohungahunga kia whakamatea;
homai ana ia e koe ki a ratou he ranea te wai, he mea kihai i tatmanakohia;
8 he whakarite nau, i a ratou i mate-wai ra,
i te td o tau whakangawi i nga hoa whakatete.

I a ratou ra hoki i whakamatautauria ra,

ahakoa e pakia ana i runga i te mahi tohu,

i kite i te tt o te whakamamae o te hunga whakahawea ki te Atua,

ina whakawakia i runga i te riri.

Ko énei ra hoki i whakamatauria e koe, me te mea na te papa tau whakamahara;
ko era ia, i uiuia e koe, me te mea na te kingi nanakia tau whakatau i te he.

Ae ra, ahakoa mamao, ahakoa tiitata, rite tonu to ratou kitenga i te hahi.

I pa rurua ra hoki te pouri ki a ratou,

me te aurere i te maharatanga ki nga mea kua pahure.

To ratou rongonga ra hoki ki éra e whiwhi ana ki te pai i nga mea i ngawt ai ratou,
ka mohio ratou ko te Ariki tenei.

I mutu ra hoki ta ratou whakaparahako ki te tangata i rukea ra

i te makanga atu o nga tamariki:

te tutukitanga o nga mea i tpono ka mtharo ratou,

he rere-ké nei to ratou hia-inu i to te hunga tika.

Nowema 3, Ata. Upoko11r15ki12r2

Mo nga whakaaro kaiware ia o to ratou he,

i atiutiu noa ai ratou ki te koropiko ki nga ngarara whakaaro-kore,
ki nga kararehe marutuna, i tonoa e koe ki a ratou te tini noa iho

o nga mea whakaarokore hei rapu utu;

kia mohio ai ratou, ko nga mea e hara ai tétahi,

ma énei ano ia ka ngawf ai.

Kthai ra hoki i rikarika tou ringaringa tino kaha,

na reira nei i whaihanga te ao i roto i te mea ahuakore,

ki te tuku i te tini o nga pea ki a ratou, i nga raiona nanakia ranei,

i nga kararehe nguha ranei, he mea hanga hou, kihai i mohiotia,

e whakaha nei i te mamaoa tii-a-ahi,

e whakapuaki nei ranei i te roroht auahi,

e hora nei ranei nga kanohi i te korakora whakawehi;

ehara hoki i te mea ma te kakati anake o aua mea ratou e tinei;
engari ma te wehi and ratou e huna ina titiro atu.

Haunga hoki énei, kia kotahi pthanga hau, téra ano ratou e hinga,
ina whaia e te utu tika, ina pahia e te hau o tou kaha:

otira he mea whakariterite nau nga mea katoa, te nui, te maha, te taimaha.
E taea ra hoki e koe i nga wa katoa te whakaputa i te kaha nui;

ma wai hoki e atete te pakari o tou takakau?

Ta te mea ki tou aroaro i rite te ao katoa ki te whakatikoki o te pauna,
ki te pata hauki i tau nei ki te whenua i te ata po.

E tohu ana ia koe i te katoa ta te mea e taea ana e koe nga mea katoa;
kahore hoki e ata tirohia ana e koe nga hara o te tangata,

he mea kia ripeneta ai.

E aroha ana ra hoki koe ki au mea katoa,

kahore hoki koe e whakarihariha ki tétahi o au mea i hanga ai;

me e kinongia ana ra hoki tetahi mea, kthai i whaihangatia e koe.



25  He pewhea hoki i pamau ai tetahi mea me he mea kihai koe i pai?
te mea ranei kihai i huaina e koe, he pewhea i ata tiakina ai?

26 E tohu ana ia koe i nga mea katoa, nau nei hoki aua mea;
e te Ariki e aroha nei ki nga wairua.
Upoko 12
1 Kei roto ra hoki i te katoa tou wairua pirau-kore;

koia nei i hopuhopu ai iia wa, iia wa,

i te hunga e hinga ke ana i te huarahi, i whakattipato ai i a ratou;
au mea hei whakamahara, ko nga mea tonu i hara ai ratou,

kia mawehe ai i te kino ka whakapono ai ki a koe, e te Ariki.

Nowema 2, Ahiahi. Upoko 17

1 He nunui ra hoki au whakawakanga, he mea whakaatu-ngata;
na konei nga wairua kihai nei i whakaakona i hé ai.

2 Ite hunga takahi-ture ra hoki e mea ana ki te whakatina i te iwi tapu,
takoto ana ko ratou, he parau na te pouri, he herehere na te po roa,
kopani rawa ki nga whare, he mea wehe ke i t0 te Atua matapopore mau tonu.

3  Huanoa ra hoki ratou e kore e hopukia a ratou hara toropuku,
kua korara ratou i te hipoki tuauriuri o te wareware,
he nanakia te ihiihi me te koera noa iho i te kitenga tarehu.

4  Kihai ra hoki te kopanga i noho ai ratou i arai i te mataku;
engari paorooro ana ki a ratou he haruru e rara iho ana,
me te whakaaranga ano he kehua hakerekere, mata pouri.

5 Kihai rawa hoki i ahei i te kaha o te ahi te whakamarama;
kihai ano i taea e te mura toro o nga whetu te tiaho ki taua po tiwhatiwha.
6 I katoretore kau ia ki a ratou he kapura ngiha noa ake, mau tonu te mataku;

he kawenga na te wehi i mahara ai ki nga mea e kitea ana,
he kino atu i taua mea hei tirohanga atu kihai nei i kitea.
7  Takoto kau ana hoki nga tinihanga o te mahi whaiwhaia,
he whakamanunu rawa te whakahe o ta ratou whakaputa mo te ata whakaaro.
8  Iaratou ra hoki e pepeha ra ma ratou e pana nga webhi,
nga pawera o te wairua matemate,
ko ratou nei ano kua pangia e te ngakau kopipi e kataina rawatia.
9  Ahakoa ra hoki kahore he whakapawera hei whakawebhi i a ratou,
tungehe noa ana ratou i te mea he kararehe e haere tata ana,
he ngarara ranei e hihi ana,
10 a mate htioioi noa iho,
me te tipato kei titiro ki te ea e kore nei e taea te whakaatea atu.
11 He tautaua ra hoki te ngakau kino ina whakahéngia e to roto whakaatu;
he apiti tonu mai hoki tana i nga mea taitahae ina aia e te hinengaro.
12 Heoi ra hoki to te mataku ko te whakarere i nga awhina i hua i te ngakau whakaaro.
13 He iti nei hoki te titimanako o roto ki aua mea,
i kia ai he rahi te korenga e mohio ki te take i tupu ai te mamae.
14 Ko ratou hoki,
i taua po tino putanga-kore i ahu mai nei i nga kopanga o te reinga putanga-kore,

e moe ana i taua moe tahi;

he wa and, kahakina ana e te putanga tohu;

he wa ano, whakaruhi ana i te hemonga o te wairua;

he mataku oho tata ra hoki i pa ki a ratou, he mea kihai i maharatia e tata ana.
Heoi ahakoa ko wai ranei e hinga ana ki reira, e puritia ana,

he mea kopani ki roto ki te whareherehere, ehara nei i te rino ona titaki.
Ina hoki, he ahu whenua ranei tetahi, he hepara ranei,

he raweke ranei i nga mea uaua o te koraha, i hopukia,

mau kita i taua whakatina puta-ngata;

kotahi tonu ra hoki te mekameka o te pouri i herea ai ratou katoa.

He hau ranei i ihi ana, he reo reka ranei né nga manu i roto i nga manga paruruy,
he rara ranei no te wai e kaha ana te rere,

he wheoro kino ranei no te whakahoronga kowhatu,

he omanga kirehe tapekepeke ranei, kahore nei e kitea atu,

he reo kararehe nanakia rawa ranei e hamama ana,

he paoro ranei e whakahokihokia ana e te pari maunga,

whakaruhi ana ratou i te mataku i énei katoa.

E whitingia ana ra hoki te ao katoa e te marama taiahoaho,

e hau ana ki nga mahi, te ai he whakaware.

Kei a ratou anake ia ka horahia te po rorotu,

he ahua no te pouri meake nei roropi i a ratou:

nui atu ia i to te pouri to ratou rorotu ki a ratou.

Te Matauranga o Thu te Tama a Hiraka

Nowema 4, Ata. Upoko 1 kir 13

1

10

Te whakaaro-nui katoa, i ahu mai i te Ariki,

kei a ia tonu hoki a ake tonu atu.

Te onepti 0 nga moana, me nga pata o te ua,

me nga ra o te wa mutunga-kore, ma wai e tatau?

Te teitei o te rangi, me te whanui o te whenua, me te poka torere,
me te whakaaro-nui, ma wai énei e whakataki?

NoO mua i nga mea katoa te hanganga o te whakaaro-nui;

me te mahara o te ata whakaaro, no tua whakarere.

I hurahia ki a wai te patake o te whakaaro-nui?

Ko wai hoki i matau ki 6na uhumanea?

Kotahi te mea whakaaro-nui e wehingia rawatia ana,

ko te Ariki e noho nei ki runga ki tona torona.

Nana ia i whaihanga, i kite, i ata tatau,

i riringi hoki ki runga ki ana mahi katoa.

Kei nga kikokiko katoa te whakaaro-nui, he rite ki tana homaitanga;
i whakawhiwhia hoki e ia ki te hunga e aroha ana ki a ia.



11 Ko te wehi ki te Ariki, he kororia, he whakamanamana,
he koa, he karauna no te manahau.

12 Ma te wehi ki te Ariki e whakamanawareka te ngakau,
e homai hoki te koa, me te hari, me te whakaroanga o nga ra.

13 Te tangata e wehi ana ki te Ariki, ka whai pai i nga whakamutunga,
ka kite hoki i te aroha noa a te ra o tona matenga.

Nowema 4, Ahiahi. Upoko 2
1 E taku tamaiti, ki te whakatata koe hei pononga ma te Ariki,
kia takatt tou wairua ki te whakamatauranga.
2 Kia tika tou ngakau, kia @;
kaua hoki e kaika a te wa o te aitua.
3 Piri tonu ki a ia, kaua e mawehe; kia whakanuia ai koe a 6u whakamutunga.
4  Nga mea katoa e whakapangia ki a koe, kaua e hoea atu;
kia manawanui hoki ina whiti koe ki te whakaitinga.
5 Ta te mea e puta ana to te koura pai i roto i te ahi,
me tO nga tangata e wairekatia ana i roto i te oumu o te whakaitinga,
6 Whakawhirinaki ki a ia, a ka awhina ia i a koe;
whakatikaia ou huarahi, titmanako atu hoki ki a ia.
7 E te hunga e wehi ana ki te Ariki, taria tana mahi tohu;
kaua e peau kg, kei hinga koutou.
8 E te hunga e wehi ana ki te Ariki, whakawhirinaki ki a ia,
a e kore e hemo ta koutou e tawhai na.
9  E te hunga e wehi ana ki te Ariki, tamanako koutou ki nga mea pai,
ki te koa mo ake tonu atu, ki te mahi tohu.
10  Titiro ki nga whakatupuranga o nehera, ka kite ai koutou;
ko wai koia i whakama i te mea e whakawhirinaki ana ki te Atua?
ko wai i whakarérea i te mea e @ ana te wehi ki a ia?
ko wai i whakaparahakotia i te mea e karanga ana ki a ia?
11 Ta te mea he atawhai te Ariki, he mahi tohu tana, e muru ana i te hara,
e whakaora ana i te tangata i te wa e tamia ai.

12 He aue ma te ngakau tautaua, ma te ringaringa kopipi,
ma te tangata hara e rua nei 6na ara haerenga.
13 He aue ma te ngakau kopipi, ta te mea kahore 6na whakapono;

ma konei ka kore ai he whakaruru mona.

14 He aue ma koutou, ma te hunga kua kore na te manawanui;
e aha hoki koutou a te wa e tirotirohia ai e te Ariki?

15 Te hunga e wehi ana ki te Ariki, e kore e takahi i ana kupu;
te hunga hoki e aroha ana ki a ia, ka tika i ana huarahi.

16 Te hunga e wehi ana ki te Ariki, ka whai ki tana i ahuareka ai;
te hunga hoki e aroha ana ki a ia, ka makona i te ture.

17 Te hunga e wehi ana ki te Ariki, ka takata 6 ratou ngakau,
ka whakapapaku hoki ratou i 0 ratou wairua ki tona aroaro,

18  ka mea, Kia hopukia tatou e te ringaringa o te Ariki,
kauaka e te ringaringa o te tangata:



kei tona nui ra hoki te rite o tana mahi tohu.

Nowema 5, Ata. Upoko 3717 kir29
17 E taku tamaiti, kia mahaki te ngakau i te mea e whakatutuki ana i au mahi,
a ka arohaina koe e te tangata i wairekatia.
18  Kia rite ki tou ahua rangatira tau whakapapaku i a koe,
a ka manakohia koe i te aroaro o te Ariki.
20 Ta te mea he nui te mana o te Ariki,
e whai kororia ana hoki ia i te hunga ngakau papaku.
21 He mea uaua rawa i a koe, kaua e kimihia;
he mea i pahika i tou kaha, kaua e ata uiuia.
22 Nga mea e whakahaua ai koe, ko enei au e whakaaroaro ai;
kahore ra hoki e matea ana e koe nga mea ngaro.
23 Hei au mahi pahika ake, kaua e whakarira;
nui atu ra hoki i ta te tangata i mahara ai nga mea i whakaaturia ki a koe.
24 He tokomaha ra hoki i kotititi i to ratou ake whakaaro,
i tapepe 0 ratou hinengaro i te whakaaro kino.
26 Te tangata hoki e manako ana ki te wahi pahekeheke, ka hinga ki reira;
he ngakau whakakeke, ka pono ki te kino i tona mutunga.
27 He ngakau whakakeke, ka tamia e te mareherehe;
te tangata hara hoki, ka tapiritia e ia 6na hara ki te hara.
28 He aitua no te tangata whakahthi, ehara i te mea hei whakaora;
he tupu ra hoki no te kino kua whai pakiaka ki roto ki a ia.
29  E ata tirohia te kupu whakarite e te ngakau o te tangata mahara;
te hiahia hoki o te tangata whakaaro-nui, he taringa whakarongo.

Nowema 5, Ahiahi. Upoko 4 r 10
10  Hei papa koe ki te pani, hei whakakapi hoki mo te tane ki to ratou whaea;
pénei ka riro koe hei tama ma te Runga-rawa,
ka nui ake hoki i to tou whaea tona aroha ki a koe.
11 Ta te whakaaro-nui he whakateitei i ana tama,
he pupuri hoki i te hunga e rapu ana i a ia.
12 Te tangata e aroha ana ki a ia, e aroha ana ki te ora;
te hunga hoki e moata ana ki a ia, ka whakakia ki te hari.

13 Te tangata e pupuri ana i a ia, ka whiwhi ki te kororia,
ka manaaki hoki te Ariki i te wahi e tomo ai ia.
14 Te hunga e mahi ana ki a ia, ka mahi minita ratou ki te Mea Tapu;

te hunga hoki e aroha ana ki a ia, ka arohaina e te Ariki.
15 Te tangata e ngawari ana ki a ia, ka whakarite whakawa ia mo nga iwi;
te tangata hoki e anga ana te ngakau ki a ia, ka waimarie tona noho.
16 Ki te whakawhirinaki ia ki a ia, ka whiwhi ki a ia;
hei taonga pamau hoki ia mo 6na whakatupuranga.
17 Ta te mea he parorirori tona haere tahi me ia i te timatanga;
he wehi, he koera tana i whakapa ai ki a ia;
ka whakamamae ia ia ia ki tana mahi tohutohu,



a kia kite ra ano i te pakari o tona wairua,
kia whakamatautau i a ia ki ana tikanga;
18 a ka tika ano tona hoki mai ki a ia, ka whakahariiaiaia,
ka hura hoki i ana mea ngaro ki a ia.
19 Ki te kotiti ke ia, ka whakarere iai aia,
ka tuku atu hoki i a ia ma tona hinga ano ia e hopu
20 Ata tirohia te wa tika, kia tapato hoki ki te kino,
kaua hoki e whakama ki nga mea o tou wairua.
21 Tetahi whakama, he taki mai i te hara;
tetahi whakama, he kororia, he aroha noa.

22 Kaua e manako kanohi, e he ai tou wairua;
kaua hoki te hopohopo ki tetahi e waiho hei mea e hinga ai koe.
23 Kaua e puripuri i te korero i te wa o te whakaoranga;

[kaua hoki e huna tou whakaaro-nui, he mea kia ahua pai ai.]
24 Ma te korero ra hoki ka mohiotia ai te whakaaro-nui;
te tohutohu hoki, ma te kupu a te arero.
25 Kaua e atete i te pono;
kia numinumi hoki mo tou matauranga-kore.
26 Kaua e whakama ki te whaki i ou hara;
kaua hoki whakauaua ki te au o te awa.
27 Kaua koe e tukua hei whariki mo te tangata kaware;
kaua hoki e manako ki te kanohi o te tangata whai mana.
28 Kia tutuki rawa ki te mate tou oke mo te pono;
ko te Atua hoki, ko te Ariki hei tuara whawhai mou.
29 Kaua e hihiko ta tou arero,
kaua e mangere, e kopipi au mahi.
30 Kaua e rite ki te raiona i roto i tou whare;
e whanoke i waenganui i au pononga.

31 Kaua tou ringaringa e totoro ki te tango mai,
e hupeke ki te hoatu.
Nowema 6, Ata. Upoko 5
1 Kaua e whakamanawa ki ou taonga;
kaua hoki e mea, “He ranea énei moku.”
2 Kaua e whai i tou wairua, i tou kaha,
e haere ai koe i runga i nga hiahia o tou ngakau.
3  Kaua hoki e ki, “Ko wai hei rangatira moku?”

Ko te Ariki hoki, e rapu utu nei, hei rapu utu i a koe.
4 Kaua e ki, “I hara ahau, ko te aha hoki i pono mai ki ahau?”
he manawanui ra hoki te Ariki.

5  Kaua e waiho te whakamarietanga mo te hara hei mea e kore ai koe e wehi,
e tapiri ai i te hara ki te hara.
6 Kaua hoki e ki, “He nui tona atawhai, e whakamarietia ia mo te tini o oku hara:”

e puta mai ana ra hoki i a ia te mahi tohu, me te riri,
e tau ana hoki tana aritarita ki runga ki te hunga hara.



7 Kaua e whakaroa te tahuri ki te Ariki,
kaua hoki e nukuhia i tetahi rangi ki tetahi rangi;
e oho tata ra hoki te puta mai o te riri o te Ariki,
a ka whakangaromia koe a te wa o te rapunga utu.
8 Kaua e whakamanawa ki te taonga tika-kore;
e kore hoki koe e whai pai i reira a te ra o te aitua.
9  Kaua e tatari witi i nga hau katoa, kaua hoki e haere i nga ara katoa;
he péna ta te tangata hara, e rua nei ona arero.
10 Kia @1 ou mahara;
kia kotahi hoki he kupu mau.
11 Kia kakama koe ki te whakarongo,
hei runga hoki i te tatari roa tau whakapuaki i te kupu whakahoki.
12 Ki te whai mahara koe, whakahokia he kupu ki te hoa;
ki te kore, kia pa tou ringaringa ki tou waha.
13 He kororia, he honore-kore kei roto i te korokiki;
ma tona arero hoki te tangata ka hinga ia.
14  Kaua koe e kia he kai-whakapae-teka;
kaua hoki e whakamomoka tou arero;
he whakama ra hoki e pono ki te kaig,
he kino hoki te whakatauanga-he o te tangata arero-rua.
15 Ahakoa rahi te mea, ahakoa iti,
kaua koe e hapa i te maturanga.
Nowema 6, Ahiahi. Upoko 7 r 27
27  Kia puta tou ngakau ki te whakakororia i tou papa,
kaua hoki e wareware ki nga mamae o tou whaea.
28 Kia mahara na raua koe i whanau ai;
he aha hoki tau utu e hoatu ai ki a raua mo ta raua ki a koe?
29  Kia puta tou wairua katoa ki te hopohopo ki te Ariki,
whakahonoretia hoki ana tohunga.
30  Kia puta tou kaha katoa ki te aroha ki tou Kai-hanga,
kaua hoki ana minita e mahue i a koe.
31 Kia wehi ki te Ariki, whakanuia hoki te tohunga;
hoatu te tahua ki a ia, kia rite ki te mea kua whakahaua ki a koe,
te hua matamua, te whakahere mo te hg, te tapaenga o nga peke,
te whakahere o te whakatapunga, me te matamua o nga mea tapu.
32 Totoro hoki tou ringaringa ki te rawakore,
kia tutuki ai tou manaakitanga.
33 He atawhai to te mea hoatu noa i te aroaro o nga tangata ora katoa;
hei te tapapaku hoki kaua e kaiponu i te atawhai.
34  Kei whakangaro koe ki te hunga e tangi ana;
hei te hunga hoki e uhunga ana, uhunga tahi.
35 Kei monaroa ki te toro i te taroro,
ma péna ra hoki ka arohaina ai koe.
36 I aiu meatanga katoa kia mahara ki tou whakamutunga,



a e kore koe e hara, ake tonu atu.

Nowema 7, Ata. Upoko 10 r 18
18  Kihai te whakahthi i hanga mo te tangata;
kihai hoki e nguha o te riri mo te whanau a te wahine.
19 Ko tehea ta momo i whai honore?
Ko te momo tangata.
Ko tehea ta momo i whai honore?
Ko te hunga e wehi ana ki te Ariki.
Ko tehea tt momo i hapa i te honore?
Ko te momo tangata.
Ko tehea ta momo i hapa i te honore?
Ko te hunga e takahi ana i nga ture.
20  Kiwaenganui o nga téina, ko to ratou kai-tohutohu i whai honore;
ki nga kanohi o te Ariki, ko te hunga e wehi ana ki a ia.

22 Te tangata taonga, me te tangata whai-kororia,
me te tangata rawakore, to ratou whakamanamana,
ko te wehi ki te Ariki.

23 Ehara i te tika te whakakore i te honore mo te tangata rawakore, whai-mahara;
kahore hoki e tau te whakakororia i te tangata hara.

24 E whai-kororia te rangatira, te kai whakarite whakawa, me te tangata whai mana;
kahore hoki tetahi o ratou e nui ake i te tangata e wehi ana ki te Ariki.

25  E mahi nga rangatira ki te pononga whakaaro-nui;
e kore hoki te tangata matau e amuamu.

26 Kaua e hangarau te mahinga i tau mahi;

kaua hoki e whakahirahira i te mea kei te wahi kiki koe.
27 Erangi te tangata e mahi ana, me te hua ano nga mea katoa ki a ia,
i te tangata e haereere whakahirahira ana, me te hapa ano i te taro.

28 E taku tamaiti, kia whai kororia tou wairua me te mahaki ano,
tukua hoki ki a ia he honore, kia rite ki tona ahua htimarie.
29 Ko wai e whakatika i te tangata e hara ana ki tona ake wairua?

ko wai hoki e whakakororia i te tangata
e whakakahore ana i te honore mo tona wa oranga?
30 E whai kororia ana te tangata rawakore i tona matauranga;
e whai kororia ana hoki te tangata taonga i ona taonga.
31 Te tangata e whai kororia ana i a ia e rawakore ana,
ka nui noa atu te kororia i te mea ka whai-taonga:
te tangata kahore nei ona kororia i te mea e whai-taonga ana,
ka kore rawa ona kororia i te mea ka rawa-kore.

Nowema 7, Ahiahi. Upoko 14
1 He hari to te tangata kihai nei i tapepe tona waha,
kthai nei hoki tona ngakau i werohia e te pouri mo te hara.
2 He hari to te tangata kthai nei i whakaheéngia e tona ake wairua,
kihai hoki i hapa tana i tamanako ai.



3 Kahore he rawe o te taonga ki te tangata moha;
he aha hoki te rawa ma te tangata pahaehae?
4 Te tangata e kohikohi ana, he mea e ta kau ai tona wairua, e kohikohi ana mo é&tahi;
he tangata ke hoki e whakaahuareka ki ana mea papai.
5  Tetangata e kino ana ki a ia ano, e pai ki a wai?
e kore hoki ia e hari i ana rawa.
6  Kahore tetahi i kino atu i te tangata e pthaehae ana ki a ia ano;
ko te atu hoki ténei o tona ngakau kino.
7  Kite mahia hoki e ia te pai, e mahia ana i runga i te mahara-kore;
a hei te mutunga ka whakakitea e ia tona ngakau kino.
8  He kino te tangata kanohi-pthaehae, e anga ke nei tona mata,
e whakaparahako nei i te wairua tangata.
9 Te kanohi o te tangata apo, e kore e makona i tona wahi tupu;
ka pakapaka hoki tona wairua i te hé kino.
10 Te kanohi kino, he kaiponu i te taro,
he hakere i tana papa kai.
11 E taku tamaiti, kia rite ki nga mea i a koe tau mahi pai ki a koe;
hei te mea hoki e tau ana tau tapae whakahere ki te Ariki.
12 Kia mahara ki te mate, kahore ona whakaroa;
kahore hoki he kawenata a te reinga i whakaaturia ki a koe.
13 Kia pai tau mahi ki tou hoa keiwha mate koe;
kia rite hoki ki te mea e taea te totoro o tou ringaringa ki te hoatu mea ki a ia.
14  Kaua koe e tauhiku ki te ra pai;
kaua hoki te wahi mo te hiahia pai e pahure i a koe.
15  E kore ianei e mahue iho i a koe tou haumauiui ki tetahi atu?
me au whakaputanga uaua hei wehewehenga ma te rota?
16 Me hoatu, me tango, me whakaware hoki tou wairua;
ta te mea e kore e taea i te reinga te whai ki nga mea ahuareka.
17 Ka tawhitotia nga kikokiko katoa me he kakahu;
ko te kawenata ra hoki o tua iho, koia tena, “Ka mate koe, mate rawa.”
18  Me te rau e tupu ana ki te rakau paruru, e meatia nei etahi kia ngahoro,
etahi kia pihi ake, ko te rite tena o te whakatupuranga o te kikokiko, o te toto;
e whakatutuki ana tetahi, e whanau ake ana tétahi.
19 Pirau ai nga mabhi katoa, a ngaro atu;
me te kai-mahi and i ana mea, ka puta tahi atu.
Nowema 8, Ata. Upoko 1579
9  Kahore te pepeha e tau ki te waha o te tangata hara,
ta te mea kihai i tukua mai ki a ia e te Ariki.
10  E whakahuatia ra hoki te pepeha i runga i te whakaaro-nui;
ma te Ariki hoki e whakada.
11 Kaua e ki, “Na te Ariki ahau i peau ke ai”;
ehara ra hoki i te mahi mau nga mea e kinongia ana e ia.
12 Kaua e ki, “Nana ahau i whakapohghe”;

kahore nei hoki e matenuitia e ia te tangata hara.



13 E kinongia ana e te Ariki nga mea whakarihariha katoa;
e kore hoki e manakohia e te hunga e wehi ana ki a ia.
14 Nana ake te tangata i hanga i te timatanga,
i tuku kia whakahaerea e tona ake whakaaro.
15  Ki te pai koe, ka pupuri i nga whakahau;
ma te whai-ngakau hoki ka mabhi ai i te pono.
16 He ahi, he wai kua homai e ia ki tou aroaro;
e totoro tou ringaringa ki tau e pai ai.
17 Kei te aroaro o te tangata te ora me te mate;
ko tana e ngakau-nui ai ka homai ki a ia.
18 Ta te mea he ranea te whakaaro-nui o te Ariki,
he pakari tona kaha, e tirohia ana hoki e ia nga mea katoa;
19  tau tonu iho hoki ona kanohi ki te hunga e wehi ana ki a ia;
e matauria hoki e ia nga mahi katoa a te tangata;
20 Kihai ia e whakahau i tetahi kia whakahawea ki te Atua;
kthai hoki ia i whakaae i tetahi kia hara.
Nowema 8, Ahiahi. Upoko 16 r 17
17 Kaua e ki, “E ngaro e ahau i te Ariki; ko wai o runga e mahara ki ahau;
e kore ahau e maharatia i roto i te iwi tokomaha;
he aha nei hoki toku wairua i roto i te ao rohe-kore?
18 Nana, ko te rangi, me te rangi o nga rangi, ko te poka torere me te whenua,
e whakangaueuetia ina whakataki mai ia;
19  oioi tahi i te ihiihi nga maunga, me nga pttaki o te whenua,
i te mea ka tirohia mai e ia.
20  Kahore hoki he ngakau tangata e whakaaro ki eénei mea;
e maharatia hoki e wai ona huarahi?
21 He tapuhi ano, e kore e kitea e tetahi tangata;
kei nga wahi ngaro hoki te nuinga o ana mahi.
22 Ma wai e whakahua nga mahi a tona tika?
ko wai hoki e manawanui ki aua mahi?
kei tawhiti ra hoki tana kawenata.”
23 E whakaarohia ana énei e te tangata mahara-iti;
he wairangi hoki te whakaaro a te tangata kaiware, pohehe.
24 Whakarongo mai ki ahau, e taku tamaiti, e ako i te matauranga;
kia anga mai hoki tou ngakau ki aku kupu.
25  Ka whakaputa ahau i te tohutohu, he mea pauna;
ka whakapuaki i te matauranga, he tino tika.
26  Hei whiriwhiringa ma te Ariki ana mahi o te timatanga mai ano;
no te hanganga and hoki tana whakariteritenga i nga wahi o aua mea.
27 I whakaataahuatia e ia ana mahi mo ake tonu atu,
me nga timatanga o aua mea mo éra atu whakatupuranga;
kihai i mate i te hemo-kai, kthai i mauiui,
kihai hoki i mutumutu te mahi a ténei, a ténei.
28 Kihai tetahi i atute i tona hoa,



e kore hoki e turi ki tana kupu a ake tonu atu.

29 NoO muri hoki i tenei ka tirohia e te Ariki te whenua,
ka whakakikitia hoki ki ana mea papai.
30 Kua whakakapia e ia tona mata ki te wairua o nga mea ora katoa;
ko reira ano hoki to ratou hokinga.
Nowema 9, Ata. Upoko 18
1 Na te Atua e ora tonu nei nga mea katoa i hanga puta noa.
2 Ko te Ariki anake e whakatikaia.
4  Kihai tetahi i whakamana e ia hei whakapuaki i ana mabhi;
ma wai hoki e whakataki ana mahi nunui?
5 Ma wai e tatau te pakari a tona mana nui?
ma wai and hoki e ata whakapuaki ana mahi tohu?
6 Nga mea whakamtharo a te Ariki, e kore e taea te whakahoki iho, te whakahira ake;
e kore hoki e taea te ata whakataki.
7 I te mea ka tutuki ta te tangata, e ttmata kau ana;
i te mea hoki e whakamutu ana, ka weherua te mahara.
8  He aha te tangata? hei aha hoki ia?
he aha tona pai? he aha tona kino?
9  Tetauanga o nga ra o te tangata, he maha te kotahi rau tau.
10 Me he pata wai no te moana, me he kora onep,
he péra nga tau ruarua i te ra o te wa mutungakore.
11 Koia te Ariki i manawanui ai ki a ratou,
i riringi ai i tana mahi tohu ki a ratou.
12 i kite ia, i matau ki to ratou mutunga, he kino;
koia i whakahirangia ai e ia tana houhanga-rongo.
13 Ta te tangata mahi tohu, e anga ana ki tona hoa;
ta te Ariki mabhi tohu ia, e anga ana ki nga kikokiko katoa,
e whakaheé ana, e tohutohu ana, e whakaako ana,
e whakahoki ana, pera me ta te hepara ki tana kahui.
14  E tohu anaia i te hunga e manako ana ki te tohutohu,
e takare ana ki ana whakaritenga.
Nowema 9, Ahiahi. Upoko 18 r 15
15  E taku tamaiti, kaua e hoatu he koha ki roto ki au mea papai;
he kupu hakerekere ranei ki tetahi o au ohaohatanga.
16  E kore ianei te tikaka e whakamaurutia e te hauka?
heoi nui atu te pai o te kupu i to te ohaoha.
17 Titiro, kahore ianei te kupu i pai ake i te mea i hoatu?
ko énei hoki e rua kei te tangata i arohaina.
18  He whakatuma te wairangi ina whakahg;
te ohaoha hoki a tangata ptthaehae, he hohoni i nga kanohi.
19 E ako, hei muri ka korero ai;
e taute hoki i a koe i te mea kiano i matemate.
20  Hei mua o te whakawakanga ka uiui ai i a koe,



a kei te wa o te whakataki koe tapono ai ki te houhanga-rongo.
21 Me whakaiti koe i te mea kiano i matemate;
hei te wa hoki o te hara me whakaputa te ripeneta.
22 Kaua koe e whakawarea te whakarite ai i tau ki taurangi i te wa e tika ai;
kaua hoki e tatari kia mate ra ano ka whakatikaia ai.
23 Atatakaia koe ka ki ai i tau ki taurangi;
kaua hoki koe e rite ki te tangata e whakamatautau ana i te Ariki.

24 Kia mahara ki te riri e puta i nga ra o te mutunga,

ki te wa hoki o te rapunga utu i te mea ka taau ke tona mata.
25 Kia mahara koe te wa o te hemo-kai i te wa o te ranea;

ki te rawa-kore hoki, ki te onge, i nga ra o te whai-taonga.
26 E taka ana te wa o te ata a ahiahi noa;

e hohoro ana hoki nga mea katoa i te aroaro o te Ariki.
27  He tangata whakaaro-nui, e tapato i nga mea katoa;
hei nga ra hoki o te hara ka whai kia watea i te he.

28 Nga tangata mahara katoa, kua matau ki te whakaaro-nui,
e whakawhetai hoki ratou ki te tangata i kite.
29  Nga tangata kupu mahara, i riro ko ratou hei tangata whakaaro-nui;

i maringi mai hoki i a ratou he pepeha tino tika.
30 Kaua e whai i muri i ou hiahia;
whakatinaia hoki koe ki au i minamina ia.
31 Ki te whakawhiwhi koe i tou wairua ki ta ona hiahia i manako ai;
ka mea ia i a koe hei katanga ma 6u hoariri.
32 Kaua e hari ki te tini o nga mea ahuareka;
kaua hoki koe e herea e te utu o aua mea.
33 Kaua koe e whakarawakoretia e te kakai hakari, he mea nama,
i te mea kahore tahi he moni i roto i te patea.

Nowema 10, Ata. Upoko 19 r 13
13 Riria te he o te hoa; kihai ranei i meatia e ia;
ki te mea ia i meatia tetahi /e, kei meatia ano a muri.
14 Riria te he o te hoa; ehara ranei i ia te kupu;
ki te mea ia he kupu peéra tana, kei tuaruatia e ia.
15  Riria te he o te hoa, he maha ra hoki nga putanga o te whakapae teka;
kaua hoki e whakaponohia nga kupu katoa.
16 He tangata ano e tapepe ana, ehara i te mea na te ngakau;
no wai hoki te arero kthai i hara?
17 Riria te he o te hoa noho tata keiwha takuna e koe;
tukua hoki kia whai wahi te ture a te Runga-rawa.
20 He wehi ki te Ariki te whakaaro-nui katoa;
he mahinga hoki i te ture kei te whakaaro-nui katoa.
22 Eharai te whakaaro-nui te matauranga ki te kino;
te whakangarahu hoki a te hunga hara, ehara i te ata whakaaro.
23 Ténei and te ngakau kino, he hanga whakarihariha;
he kaware ano, e hapa ana i te whakaaro-nui.



24 Te tangata iti te mahara, me te wehi ano ki te ture,
engari ténei i te tangata e hira ana te ata whakaaro, me tana takahi i te ture.

25 Tenei ano te tino uhumanea, he mea kahore e mahi i te tika;
tenei ano te kai-whakapeau i te atawhai, he mea kia whakakitea ai te whakawa.
26 Tenei and te tangata ngakau kino e tuohu ana i te pouri;

ko roto and ona, ki tonu i te tinihanga;
27 e tuohu ana te kanohi, me te mea e turi ana tetahi taringa;
hei te wahi i kore ai e mohiotia, ka whiti ia ki mua i a koe;
28 ki te araia hoki e te kore kaha e kore ai e hara,
kia kite kau i te wa e taea ai, ka mahi ano ia i te kino.
29  Ma te ahua o te mata ka mohiotia ai te tangata;
ma te kanohi hoki, ina hangai mai, ka mohiotia ai te tangata whakaaro.
30 Ma ona kakahu, ma te kata pakiri, ma tona hikoi,
e whakaatu te ti o te tangata.

Nowema 10, Ahiahi. Upoko 2276
6 He korero pokanoa, me he waiata dhuareka i te wa o te uhunga;
te whiu, me te tohutohu, no te whakaaro-nui i nga wa katoa.
7  Te tangata e whakaako ana i te wairangji,
me te mea e whakapiripiri ana i te oko pakaru,
e whakaara ana i te tangata e takoto ana, he au rawa te moe.

8 Te tangata e korero ana ki te wairangi, e korero ana ki te tangata tunewha;
hei te mutunga hoki ka ki ai ia, “He aha?”
11  E tangi ki te tipapaku, kua pahemo ra hoki i a ia te marama;

e tangi hoki ki te wairangi, kua pahemo ra hoki i a ia te mahara;
kia waingohia te tangi ki te tipapaku, ta te mea kua whai okiokinga;
ki te wairangi ia, kino atu te ora i te mate.

12 E whitu nga ra o te uhunga mo te tapapaku; mo te wairangi ia,
mo te tangata whakahawea ki te Atua, ko nga ra katoa o tona oranga.
13 Kaua e nui tau korerorero ki te kiiware,

kaua hoki e haere ki te tangata mahara-kore; kia tapato ki a ia kei raru koe;
a e kore koe e poke i tana rurerurenga;
tahuri ke i a ia, a ka kite koe i te okiokinga,
e kore hoki koe e ruwha i a ia e porangi ana.
14 Ko te ahai taimaha rawa atu i te mata?
tona ingoa, he aha? ehara oti i te wairangi.

15 Te onept, te tote, te poro rino,
nui atu te mama ki te hapai ake i to te tangata mahara-kore.
16 He rakau i ata whakatkia ki nga kowhatu o te whare, e kore e maunu mai i te rt;

waihoki ko te ngakau i whakatkia ki runga ki te whakaaro ata ngarahu,
e kore e kopipi i tetahi wa.
17 He ngakau kua whakanohoia ki runga ki te hinengaro mahara,
me he whakapaipai i whakaahuatia ki runga ki te pakitara makohakoha.
18 He wana e t ana i te wahi teitei, e kore rawa e mau ina pthia e te hau;
waihoki he ngakau kopipi i runga i te whakaaro wairangi,



e kore rawa e mau ina rokohanga e tewhea tai ranei o te whakamataku.

19 Te tangata e wero ana i te kanohi, ka whakaheke i te roimata;
te tangata hoki e wero ana i te ngakau, he whakaputa tana i te konohi aroha.
20 Ki te epaina e tetahi te manu ki te kowhatu, ka aia atu;
ki te taunu hoki tetahi ki te hoa aroha, he tinei tana i te aroha.
21 Ki te mea kua unuhia e koe te hoari ki te hoa aroha, kaua e roroku te ngakau,
e ai ana ra hoki he whakahokinga.
22 Ki te mea kua tuwhera tou waha, he riri ki te hoa aroha, kaua e hihira te ngakau,
e ai ana ra hoki he houhanga rongo; haunga ano ia te taunu, te hakiki,
te whaki i te mea ngaro, te patu konihi; ma énei ka rere ai nga hoa aroha katoa.
23 Me whai kia wharara mai tou hoa noho tata i tona rawakoretanga,
kia hari ai koe i te mea ka whiwhi ia ki te pai: me tautitiia i te wa o te aitua;
mo tona whiwhi ki te taonga, kia whiwhi tahi ai korua.
Nowema 11, Ata. Upoko 24
1 E whakamoemiti te whakaaro-nui ki a ia ano;
e whakamanamana hoki i waenganui i tona ake iwi.
2 Heite whakaminenga a te Runga-rawa tuwhera ai tona waha;
hei te ritenga atu hoki o tona kaha ia whakamanamana ai.
3  “I puta mai ahau i te waha o te Runga-rawa,
me he kohu hoki taku hipokitanga i te whenua.
4 Ko ahau, i nga wabhi teitei toku kainga;
toku torona, i te pou kapua.
5  Na toku kotahi i awhi te pae o te rangji,
i haere hoki ahau i te hohonu o te poka torere.
6 I whai wahi ahau i nga ngaru o te moana, i te whenua katoa,
i nga iwi katoa hoki, i nga hapu.
7  Irapu okiokinga ahau i roto i énei katoa;
kei to wai wahi tupu hoki he puninga moku?
8  Iputaireira ki ahau te whakahau a te kai-hanga o nga mea katoa;
i meatia e toku kai-hanga toku téneti kia tau, i mea ia,
‘Hei a Hakopa he tanga-teneti mou;
hei a Tharaira he wa tupu mou.’
9 N6 mua atu o te ao, no te timatanga tana hanganga i ahau;
e kore rawa hoki ahau e memeha a ake, ake.
10 I minita ahau ki tona aroaro i te téneti tapu,
koia hoki toku taturutanga ki Hiona.
11 I meatia and hoki ahau e ia kia whai okiokinga i te pa i matenuitia;
i whai mana hoki ahau ki Hiruharama.
12 I totoro oku pakiaka ki te iwi whai-kororia,
ki te wehenga o t0 te Ariki wahi tupu.
13 Toku teitei, me he hita i Repanona; me he kaiperi i nga maunga o Heremona;
14 Toku teitei, me he nikau i te takutai; me he roihi e tupu ana i Heriko;
me he oriwa ataahua i te mania; me he pukatea ano toku teitei.
15 I puaki toku kakara me he hinamona, me he tarata;



i puaki ano he kakara reka, me he maira kowhiri, me he karapanuma, me he oneka,
me he takate, me te paoa parakihe i roto i te téneti tapu.
16 I totoro 6ku manga ano he oki; oku manga, he kororia, he waiwaia.
17 Me he waina ahau, he waiwaia nei tona wana; oku puawai,
he hua no te kororia, no te taonga.
19  Haere mai ki ahau e te hunga e wawata ana ki ahau,
kia makona hoki koutou i oku hua.
20  Reka atu hoki te mahara ki ahau i te honi, toku wahi tupu hoki i te honikoma.

21 Te hunga e kai ana i ahau, ka hiakai ano;
he hunga e inu ana i ahau, ka hiainu ano.
22 Te tangata e ngawari mai ana ki ahau, e kore e whakama;
te hunga hoki e mau ana ki ahau ina mahi, e kore e takahe.”
23 Enei katoa, ko te pukapuka o te kawenata a te Atua i runga rawa,

ko te ture i whakahau ra a Mohi hei wahi tupu mo nga whakaminenga o Hakopa.

Nowema 11, Ahiahi. Upoko 24 r 25

25 E whawhao nei ia i te whakaaro-nui, me te mea ko Pihona,
me te mea ano ko Tikiriti i nga ra o nga hua hou;

26 e whakapuhake nei i te mahara me te mea ko Uparati;
me te mea ano ko Horano i nga ra o te kotinga;

27 e whakakite nei i te tohutohu ano he marama;
me te mea ko Kihona i nga ra o te ngahuru.

28 Kihai te tangata tuatahi i whakatutuki i te matauranga ki a ia;
waihoki kihai to muri rawa i whakataki i a ia.

29 Tona whakaaro ra hoki, he mea whakaranea mai i te moana;
tona ngarahu i te rire nui.

30 Ko ahau hoki, me te mea he awakeri no te awa toku putanga mai;
me te mea he korere kawe wai ki te kari.

31  Imea ahau “ka whakamakaka ahau i taku kari, ka whakapepe i taku tawaha;”
na ka riro aku awakeri hei tino awa, me taku awa hei moana.

32 Ka meatia ano e ahau te tohutohu kia marama me te mea ko te ata;
ka whakakitea hoki e ahau énei mea, taea noatia a tawhiti.

33  Karingihia ano e ahau te ako me te mea he kupu poropiti,
ka mahue iho i ahau ki nga whakatupuranga a ake tonu atu.

34  Titiro, kihai i puta toku uaua moku anake,

engari mo te hunga katoa e ata rapu ana i a ia.

Nowema 12, Ata. Upoko 33 r7
7  He ahainui ake ai téetahi rangi i tetahi rangi?
nod te ra nei hoki te ao marama o ia rangi, o ia rangi o te tau.

8  Ikowaea e te matauranga o te Ariki,
nana nei i whakaputa ke nga wa me nga hakari.
9  Iwhakahirahirangia e ia etahi i whakatapua;

ko etahi i waiho i roto i te nuinga o nga ra.
10  NOo te whenua hoki nga tangata katoa;



no te oneone hoki te hangaanga o Arama.

11 He hua no tona matauranga i kowaea ai ratou e te Ariki,
i whakaputaia ketia ai 0 ratou huarahi;

12 ko éetahi o ratou i manaakitia e ia, i whakahirahirangia;
ko etahi i whakatapua, i meinga kia tata ki a ia;
ko etahi i kanga, i pehia ki raro, i turakina i to ratou tanga.

13 Me te paru a te kai-pokepoke i roto i tona ringaringa,
kei tana i pai ai te tikanga mo ona putanga katoa:
he péera nga tangata i roto i te ringaringa o to ratou kai-hanga,
e homai ai ki a ratou te mea e rite ana ki tana i whakatau ai.

14 E taurite ana ki te kino, ko te pai;

e taurite ana ki te mate, ko te ora;
waihoki e taurite ana te tangata hara ki te tangata e wehi ana ki te Atua.

15  Kia penei hoki tau titiro ki nga mahi katoa a te Runga-rawa,
he rurua, taurite tona tetahi ki tetahi.

16 I oho ake hoki ahau i muri rawa,
me te mea e hamu ana i muri i nga ka-whawhaki waina;
na te manaaki a te Ariki i whiti ai ahau ki mua,

a, me he kai-whawhaki, ka whakaki ahau i te tatauranga waina.

17 Kia mahara ki toku uaua kihai i puta moku anake,
engari mo te hunga katoa e kimi ana i te tohutohu.

18  Whakarongo mai ki ahau, e nga mea rarahi o te iwi;
anga mai te taringa, e nga rangatira o te whakaminenga.

19 Kaua e tukua kia whai mana ki a koe te tama, te wahine, te teina, te hoa,
i a koe e ora ana; kaua hoki ou taonga e hoatu ki tetahi atu,
kei puta ke tou whakaaro, a ka unene and koe ki aua mea.

20 I a koe e ora ana, e whai manawa ana,
kaua e hoko i a koe ki tetahi tangata.

21 Erangi ra hoki kia unene ki a koe ko au tamariki;
kaua ia koe e titiro ki nga ringaringa o au tama.

22 iau mahi katoa kia riro ko koe hei runga;
kaua hoki e whai koha i a koe tou kororia.

Nowema 12, Ahiahi. Upoko 34 r 15
15 Ka hari te wairua o te tangata e wehi ana ki te Ariki.
E anga ana ia ki a wai? ma wai hoki ia e @ ai?
16  Tau tonu nga kanohi o te Ariki ki te hunga e aroha ana ki a ia,

he papatt pakari, he turuturu ukauka, he arai i te hau hahana
he arai i te poutamarotanga,
he whakaohiti kei tutuki, he awhina kei hinga.
17 E whakaara ana ia i te wairua, e whakamarama ana i nga kanobhi,
e homai ana i te whakamahu, i te ora rog, i te manaaki.
18 Te tangata no te mea i riro hé i a ia tana patunga tapu,
he whakatau noa tana whakahere;
ko nga whakatau noa hoki a te hunga takahi-ture, e kore e manakohia.



19  Kahore he manako a te Runga-rawa ki nga whakahere
a te hunga whakahawea ki te Atua;
ehara hoki i te mea ma te huhua o te whakahere ka murua ai e ia te hara.
20  Te tangata ko nga mea nei a te rawa-kore tana whakahere,
me te mea e patu ana i te tama ki te aroaro o tona papa.
21 Te taro a te takaonge, ko te ora o te rawa-kore;
te tangata e tango ana i ténei he tangata whakaheke toto.
22 Me te mea e kohuru ana i tona hoa tata te tangata e tango ana i tona oranga;
me te mea hoki e whakaheke ana i te toto
te tangata e kaiponu ana i te utu o kai-mabhi.
23 E hanga ake ana tetahi, e whakahoro iho ana tetahi;
he aha te rawa ki a raua? ko te mauiui anake.
24 E inoi ana tetahi, e kanga ana tetahi;
ko te reo o tehea e whakarangona e te Ariki?
25 Te tangata e horoi ana i a ia, he panga nona ki te tapapaku;
ki te pa and ia i muri, he aha te rawa o tona horoinga?
26 Waihoki ko te tangata e nohopuku ana, he whakaaro ki ona hara,
ki te hoki ano ia i muri ki te mahi i aua mea ano, ma wai e whakarongo tana inoi?
he aha hoki te rawa ki a ia o tana whakapapaku i a ia?
Nowema 13, Ata. Upoko 35
1 He maha nga whakahere a te tangata e pupuri ana i te ture;
he patunga whakawhetai ta te tangata e whakaaro ana ki nga whakahau.
2 Tetangata he atawhai nei tana e whakahoki ai, he paraoa pai tana whakahere,
te tangata ohaoha, he patunga whakamoemiti tana.
3 He mea e manakohia ana e te Ariki te mawehe i te kino;
he whakamarietanga hoki mo te hara te mawehe i te mahi kthai i tika.
4 Kaua koe e puta kau atu ki te aroaro o te Ariki;
5 e meatia ana ra hoki ena mea katoa, he whakaaro ki te whakahau.
6  Tate whakahere a te tangata tika he whakamomona i te ata:
kei te aroaro hoki o te Runga-rawa tona kakara reka.
7 Ka manakohia te patunga tapu a te tangata tika;
e kore hoki tona whakamahara e warewaretia.
8  Whakakororiatia te Ariki, kia pai hoki te kanohi;
kaua hoki e whakaititia iho nga hua mataati a tou ringaringa.
9 Hei au whakaherenga katoa, kia manahau te kanohi;
kia koa hoki ina whakatapu i te whakatekau.
10 Tau e hoatu ai ki a Te Runga-rawa, kia rite ki tana hc‘)maitanga;
kia pai te kanohi, kia rite ki ta tou ringaringa i tapono ai;
11 ta te mea he whakahoki utu ta te Ariki;
ka takiwhitu hoki tana whakahokinga utu ki a koe.
12 Kaua he whakahere whakapati, e kore ra hoki téna e manakohia;

kaua hoki e anga ki te patunga tapu ehara nei i te tika;
ta te mea ko te Ariki te kai-whakawa3,
kahore hoki he whakapai kanohi i a ia.

E kore ia e whakapai kanohi hei whakahe i te rawakore;

e whakarongo hoki ia ki te inoi a te tangata e ttkinotia na.

E kore ia e whakahawea ki te unene a te pani,

ki te pouaru ranei ina patere ana korero.

Kahore ianei nga roimata o te pouaru e heke ki tona paparinga;

me tana haku ki te tangata nana nei aua roimata i mea kia heke?

Te tangata e mahi ana ki te Atua, me te pai te ngakau, ka manakohia;
ka tutuki hoki ki nga kapua tana inoi.

Te inoi a te ngakau papaku ka puta ki tua o nga kapua;

e kore ia e whakamarietia kia tata atu ra ano;

e kore hoki ia e mawehe kia whakataki mai ra ano a Te Runga-rawa;
e tika hoki tana whakarite, e puta i a ia te whakawa.

E kore hoki te Ariki e whakaroa, e kore and e manawanui ki a ratou,
kia marti ra and i a ia te hope o te hunga kahore nei e tohu i te tangata:
ka rapua e ia he utu ki nga tauiwi,

kia watea and i a ia te ropt o te hunga whakahihi,

kia marii nga tokotoko o te hunga ttukino;

kia whai utu ra ano i a ia te tangata, rite tonu ki ana hanga;

nga mahi hoki a nga tangata, rite tonu ki a ratou i ngarahu ai;

kia whakaritea ra ano e ia te whakawa a tana iwi,

kia whakaharitia hoki ratou e ia ki tana mahi tohu.

He mea te mahi tohu e tau ana ki te wa e mara ai;

me te mea he kapua homai ua i te wa o te tauraki.

Nowema 13, Ahiahi. Upoko 371 8

Kia tapato tou wairua ki te kai-whakangarahu,

kia matua mohio hoki ki te mea e matea ana e ia (e ngarahu ra hoki ia mona ake),
kei maka e ia te rota ki a koe,

ka mea ai ia ki a koe, “He pai tou huarahi,”

a ka hangai tona to mai kia kite i te mea e tapono ki a koe.
Kaua e ngarahu tahi me te tangata e titiro kotaha ana ki a koe;
huna hoki tou ngarahu i te hunga e ta-a-hae ana ki a koe.
Kaua e ngarahu tahi me te wahine mo te wahine e hae nei ia;

me te tautaua ranei mo te whawhai;

me te tangata hokohoko mo te kurutete;

me te tangata e hoko ana mo te hoko atu;

me te tangata taruhae mo te whakawhetai;

me te tangata aroha-kore mo te atawhai;

me te tangata aweke mo nga mahi katoa;

me te ropa e utua ana mo fana mahi kia whakaotia;

me te pononga mangere mo te mamahi;

kaua e anga ki eénei whakangarahu ai mo tetahi mea.

Engari kia @ tonu koe ki te tangata e wehi ana ki te Atua,

e mohiotia ana e koe tana pupuri i nga whakahau,

e t-a-rite ana tona wairua ki tou wairua;



ki te rokohanga hoki koe e te tutuki ka mamae tahi ia me koe.
13 Whakaukia hoki te ngarahu a tou ngakau;
kahore ra hoki tetahi e rite ki ténei te popore ki a koe;

14  engari ra hoki te wairua o te tangata hei homai korero ki a ia i tetahi wa,
i nga kai-taitei tokowhitu e ikeike ake ana te noho ki runga ki te tinga tatei.
15 Hei runga hoki i énei katoa me inoi koe ki a Te Runga-rawa,

kia whakatikaia e ia tou huarahi i runga i te pono.

16 Ko te ngakau mahara hei ttmatanga mo nga mabhi katoa;
hei mua hoki o te torotoro ko te ata ngarahu.

17  He tohu to te putanga ketanga o te ngakau.

18 E wha nga mea e puta ake nei, ko te pai, ko te kino, ko te ora, ko te mate;
e whai mana ana hoki te arero ki énei i nga wa katoa.

Ruka, Rongopai, Ahiahi. Upoko 38
1 Whakahonoretia te rata ki ona honore;
kia rite ki te matenui ki a ia: na te Ariki ra hoki ia i hanga;
2 iahu maihokiia te Runga-rawa te mahi whakaora:
e whiwhi hakari hoki ia i te kingi.
3 Ma te tohunga o tana mabhi ka ara ai te upoko o te rata:
e miharotia hoki ia i te aroaro o nga tangata rahi.
4 He mea hanga na te Ariki te rongoa, no roto i te oneone:
e kore hoki te tangata mahara e whakahouhou ki aua mea.
5 Ehara ianei te rakau i te mea i whakarekaina ai te wai,
i mohiotia ai tona mana?
6  Nana ano te mahi tohunga i homai ki te tangata,
e whai kororia ai ia i ana mahi whakamtharo.
7 Ko enei hei whakaora mana i te tangata,
hei tango i tona mamae.
8 Ko énei ta te kai-popo e whakaranu ai;
e kore hoki ana mahi e whakamutua:
he rangimarie e ahu mai ana i a ia ki runga ki te mata o te whenua.
9 E tama, i a koe e whakaruhi ana, kaua e whakaparahako;
engari me inoi ki te Ariki, 8 mana koe e whakaora.
10  Tahia atu te mahi poka-ke;
kia tika nga ringaringa; whakaateatia te ngakau i nga hara katoa.
11 Hoatu te kakara reka, me te paraoa hei whakamahara,
me te whakahere hinu; kia rite ki te tangata kua kore:
12 tukua hoki kia uru atu te rata; na te Ariki ra hoki ia i hanga:
kaua ia e mawehe ké i a koe; e matea ana ra hoki ia.
13 He wa ano, ka ata tutuki ta 6 ratou ringaringa;
14 e inoi hoki ratou ki te Ariki, kia ata whakatutukitia ta ratou whakahauora,
whakamatati, hei mea e taturu ai te ora.

Nowema 14, Ata. Upoko 39
1 Engari te tangata i whakaanga i tona wairua ki te ture a Te Runga-rawa



hei whakaaroarohanga mana, ka ata kimi i te whakaaro-nui
o nga tangata katoa o nehera, ka warea hoki ki nga kupu poropiti;
2 ka pupuri i nga korero a nga tangata ingoa aranga;
ka tomo tahi ki nga pikonga o nga kupu whakarite;
3  ka ata kimi i nga mea huna o nga whakataukT;
ka taunga ki nga whakapeka o nga kupu whakarite.
4 Ka whai mahi ia i waenganui i nga metararahi,
ka kitea hoki ki te aroaro o te tino rangatira;
ka haere ia puta noa i nga whenua o nga iwi ke;
kua whakamatauria ra hoki e ia nga pai, nga kino i roto i te tangata.
5 Ka Whakaanga ia i tona ngakau kia moata ki te Ariki nana neiia i hanga;
ka puta tana inoi ki te aroaro o Te Runga-rawa;
ka tuwhera tona waha ki te inoi; ka puta hoki tana inoi mo ona hara.
6 Ki te pai te Ariki nui ka whakakia ia ki te wairua o te mahara;
mana ano e riringi mai nga kupu o tona whakaaro-nui;
hei tana inoi hoki ka whakawhetai ai ki te Ariki.
7  Mana and e whakatika tana ngarahu me tona matauranga,
ka whakaaroaro hoki ia ki ana mea huna.
8  Mana e whakakite te tohutohu o tona akoranga;
ka whakamanamana hoki ia ki te ture o te kawenata a te Ariki.
9 He tokomaha e whakapai ki tona mahara, e kore hoki tenei e ttkuia atu ake, ake;
e kore te mahara ki a ia e pahure;
ka ora atu hoki tona ingoa ki nga whakatupuranga o nga whakatupuranga.
10  Ma nga iwi e whakapuaki tona whakaaro-nui;
ma te whakaminenga hoki e whakahua tona moemiti.
11  Kite roaia ki te ora, he ingoa nui ake i to te mano ka mahue iho i a ia:
ki te mate wawe hoki ia ka whakanuia ano.
12 Tera atu and nga mea i whakaarohia hei korerotanga maku;
ki tonu hoki ahau, me te mea ko te marama ka hua.

Nowema 14, Ahiahi. Upoko 39 13
13 Whakarongo mai ki ahau e nga tamariki tapu,
kia rea hoki koutou ano he roihi e tupu ana i te taha o te manga wai;
14  kia puaki hoki to koutou kakara reka ano he parakihe;
kia ngawha hoki t6 koutou puawai ano he rengarenga;
horahia te kakara, waiatatia he moemiti;
whakapaingia te Ariki mo ana mahi katoa;
15  whakanuia tona ingoa;
whakahuatia he whakamoemiti mona ki te puoro o te ngutu, ki te hapa;
kia penei hoki ta koutou whakahua,
16 “Nga mahi katoa a te Ariki, he ataahua rawa;
ana tautapa katoa, hei tona wa ano ka mana ai.”
17 Kahore he ki ma tetahi, “He aha ténei?” “Hei aha tena?”
hei tona wa ra hoki ka kimihia katoatia ai.
Na tana kupu i t@i ai te wai ano he puranga;



na te ki a tona waha nga hopuatanga o nga wai.

18 Kei tana tautapa ka rite katoa tana i pai ai;
kahore hoki tetahi hei whakahoki iho i tana whakaoranga.
19 Kei tona aroaro nga mahi a nga kikokiko katoa;
e kore hoki e ahei kia huna i 6na kanohi.
20 N0 tua whakarere a ake tonu atu tona tirohanga mai;
kahore hoki tetahi mea e miharotia i tona aroaro.
21 Kahore he ki ma tetahi, “He aha ténei?” “Hei aha tena?”
i hanga ra hoki nga mea katoa kia rite ki te mahi ma tenei, ma tenei.
22 Mahora ana tana manaaki ki te whenua maroke, ano he awa;
me te mea na te hurihanga waipuke tona makaranga.
23 Te whiwhinga o nga iwi ki tona riri,
ka rite ki tana whakaputanga kétanga i te wai maori hei wai tai.
24 He tautika ana huarahi ki te hunga tapu;
waihoki hei tatukitanga waewae ki te hunga takahi ture.
25 N©O te timatanga i hanga ai nga mea pai ma te hunga pai;
waihoki he kino nga mea ma te hunga hara.
26 Tetino o nga rawa katoa e whai oranga ai te tangata, he wai, he ahi,
he waia, he toto no te karepe, he hinu, he kakahu.
27  Enei katoa, hei pai ki te hunga e wehi ana ki te Atua;
waihoki ka puta ke hei kino ki te hunga hara.
28  Etahi hau i hanga hei rapu utuy,
he kaha hoki te whakapanga o te whiu i te mea e ptkeri ana;
hei te wa o te tutukitanga ka ringihia mai te kaha,
ka whakamaurutia hoki te riri o te Kai-hanga.
29 Te ahi, te ua whatu, te wa kai-kore, te mate,
i hanga enei katoa hei rapu utu;
30  nganiho o nga kararehe nanakia, nga kopiona, nga nakahi,
me te hoari e rapu utu nei i te hunga whakahawea ki te Atua,
a ngaro noa ratou.
31 Ka koa enei ki tana whakahau,
ka takatti i runga i te whenua mo te wa e whai mabhi ai;
e kore hoki e takahia e énei te kupu i 0 ratou wa.
32 Koia i taturu ai toku ngakau mai i te timatanga, i whakaaroaro ai ahau,
i tuhituhi ai ahau hei mahuetanga iho.
33 He pai nga mabhi katoa a te Ariki, ka homai e ia nga mea katoa
e matea ana iia w3, i ia wa.
34 Kahore hoki he ki ma tetahi, “kino atu ténei i téna;”
e kia katoatia ra hoki, he pai, a te wa tika.
35 Ko tenei, whakapaua ta te ngakau, ta te waha, ki te whakamoemiti,
ki te whakapai i te ingoa o te Ariki.
Nowema 15, Ata. Upoko 41
1 E te mate , te mahara ki a koe,

matakawa tonu ki te tangata e ata noho ana i waenganui i 6na taonga,

ki te tangata kahore e weherua te ngakau, e whai pai ana i nga mea katoa,
e kaha tonu ana ki te horo i te kai.

E te mate, pai tonu tau whakaotinga ki te tangata takaonge,

e roroku ana te kaha, kua pouatia, e weherua ana te ngakau ki nga mea katoa,
e houkeke ana, kua kore hoki te manawanui.

Kaua e ptioho ki te whakaotinga a te mate;

kia mahara ki nga mea o mua, o muri hoki i a koe:

na te Ariki tenei whakaotinga ki nga kikokiko katoa.

He aha hoki koe i paopao ai ki ta te Runga-rawa i pai ai?

ahakoa ngahuru, ahakoa rau, ahakoa mano nga tau,

kahore he uiuinga i te reinga mo te wa oranga.

He tamariki whakarihariha nga tamariki a te hunga hara;

e whakauru ana hoki ki nga kainga o te hunga whakahawea ki te Atua.
Te wahi tupu o nga tamariki a te hunga hara, ka whakangaromia;

ka pamau tonu hoki te ingoa kino ki 6 ratou uri.

Ka haku nga tamariki ki te papa whakahawea ki te Atua;

ta te mea nana ratou i ingoa-kino ai.

He aue ma koutou e nga tangata whakahawea ki te Atua,

i whakarere nei i te ture a te Atua o runga rawa.

Ki te whanau koutou, ka whanau ma te kanga;

ki te mate koutou, hei wahi ano koutou ma te kanga.

Nga mea katoa i ahu mai nei i te oneone, ka hoki ano ki te oneone;
waihoki ko te hunga whakahawea ki te Atua, i ahu mai i te kanga,

a tutuki atu ki te whakangaromanga.

Te uhunga a te tangata, he mea mo 6 ratou tinana;

te ingoa ia o te hunga hara, kahore nei 6na pai, ka tikuia atu.

Kia ata whakaaro ki tou ingoa,

ko tenei ra hoki e pimau rawa ki a koe i te mano tini o nga taonga nui o te koura.
He tauanga to nga ra o te whakahaere pai;

ko te ingoa pai ia, e pimau tonu ana a ake tonu atu.

Nowema 15, Ahiahi. Upoko 42 r 15

Ka mahara tenei ahau ki nga mabhi a te Ariki, ka whakapuaki i aku i kite ai;
kei nga kupu a te Ariki ana mabhi.

Te ra whakamarama nei, e titiro ana ki nga mea katoa;

te mahi hoki a te Ariki, ki tonu i tona kororia.

Kihai i whakamana e te Ariki tana hunga tapu hei whakapuaki

i ana mea whakamtharo katoa, i whakaptmautia nei e te Ariki kaha rawa,
kia @1 ai nga mea katoa i tona kororia.

I whakatakina e ia te poka torere, me te ngakau,

i mahara hoki ia ki 0 reira rauhanga;

i kitea ra hoki e Te Runga-rawa te matauranga katoa,

i titiro hoki ia ki nga tohu o te ao;

me tana whakaatu i nga mea kua pahure, i nga mea o muri ake nei,

me tana hura i nga makenu o nga mea ngaro.



20  Kahore rawa he whakaaro i pahemo i a ia;
kahore hoki kia kotahi he kupu i ngaro i a ia.
21 I whakatikatikaia e ia nga mahi nunui a tona whakaaro-nui;
no tua whakarere nei ia a ake tonu atu;
kahore he mea i tapiritia, i whakaharaharangia;
kahore hoki ona mate ki tetahi hei whakangarahu.
22 Koia ano, he mea e hiahiatia ana ana mahi katoa!
e kitea hoki tenei, ahakoa ki te korakora.
23 Enei katoa, e ora ana, e mau tonu ana mo nga mahinga katoa ake ake;
ngawari katoa hoki ki te kupu.
24 He rurua katoa; tetahi, he taurite ki tetahi;
kihai hoki tetahi i tapatahi te hanga e ia.
25  Puamau ana i tetahi nga pai o tetahi;
ko wai hoki e ngata i te tirohanga ki tona kororia?
Nowema 16, Ata. Upoko 44

1 Kia whakamoemiti ténei tatou ki nga tangata whai-kororia,
ki 0 tatou matua hoki i tupu mai ai tatou.

2 He nui te kororia i whakaputaina e te Ariki,
tona mana nui o tua whakarere.

3 Whai-mana ana ratou i 0 ratou kingitanga,
he tangata whai-ingoa mo te kaha,
whakangarahu ana to ratou ngakau mahara;
ta ratou kawe-korero, he kupu poropiti;

4 e whakahaere ana i te iwi ki te whakangarahu,
ki te ngakau mahara e akona ai te iwi;
he whakaaro-nui nga kupu o ta ratou tohutohu;

5 e kimi ana i nga rangi o nga puoro;

e tito waiata ana, tuhituhi rawa;

6 he tangata whai-rawa, i whakawhiwhia ki te kaha;
e noho htimarie ana ki 6 ratou kainga.

7  Enei katoa, i whakahonoretia i 0 ratou whakatupuranga;
he whakamanamananga i 0 ratou ra.

8  Etahi o ratou, ko te ingoa tonu i mahue iho i a ratou
hei whakapuaki i te whakamoemiti.

9 etahi, kahore nei he whakamahara kua whakangaromia hoki,
me te mea ano he kore; kua péera me te mea kthai rawa i whanau,
ratou tahi ko a ratou tamariki.

10 Ko énei ia, he tangata mahi tohu;
kthai i warewaretia a ratou mahi tika.

11  He pai te wahi tupu e pumau tahi me 6 ratou uri;
he momo no ratou kei roto i nga kawenata.

12 Ta tonu 0 ratou uri me a ratou tamariki,
he whakaaro ki a ratou.

13 E mau tonu 0 ratou uri a ake, ake;



e kore hoki to ratou kororia e tikuia atu.
14 I tanumia O ratou tinana i runga i te rangimarie;
ora tonu hoki 6 ratou ingoa, tae noa ki éra whakatupuranga.
15  Ma te iwi e whakapuaki to ratou whakaaro-nui;
ma te whakaminenga hoki e korero te whakamoemiti mo ratou.

Nowema 16, Ahiahi. Upoko 50

1 Ko te tohunga nui, ko Haimona tama a Onia,
nana i hanga nga pakaru o te whare i a ia e ora ana;
i whakaaria hoki e ia te whare tapu i ona ra.

2 Thanga ake hoki eiai te putake te teitei o te wahi rererua,
te whakauka teitei o te taiepa o te temepara.

3  NOo ona ra i whakaititia iho ai te hopuatanga o nga wai,
he paraihe te pae, me te mea no te moana.

4 Ko iaiwhai-whakaaro mo tona iwi kei hinga;
nana hoki i whakakaha te pa mo te whakapaenga.

5  Koia ano tona kordria i te huinga o te iwi;
i tona putanga mai i te whare tapu o te arai!
6 me te mea ko te whetti o te ata i waenganui o te kapua,

me te marama ka hua i ona ra;
7 me te mea ko te ra e whiti ana ki te whare tapu o Te Runga-rawa;

me te mea hoki ko te tiwhana e puta marama ana i nga kapua kororia;
8  me he puawai roihi i nga ra o nga hua hou:

me he rengarenga i nga pupttanga wai;

me he wana no te parakihe i nga ra o te raumati;
9 me te mea, ko te ahi, ko te parakihe i te wahi tahunga;

me he oko koura, he mea patupatu katoa,

he mea whakaataahua ki nga ta katoa o te kowhatu utu-nuj;

10 me he oriwa e makuru ana nga hua;
me he kaiperi e morunga ana ki roto ki nga kapua.
11 I te mea ka mau ia ki te kakahu kororia,

ka kakahu i te whakapaunga o te whakamanamana;
i tona pikitanga ki te ata tapu, ka whai-kororia i a ia te marae o te wahi tapu.
12 Ite mea hoki e tangohia ana e ia nga wahi o nga patunga tapu
i nga ringaringa o nga tohunga, i a ia e t@ ana i te kanga-ahi o te ata,
taka noa i a ia ko te porowhita o ona téina; me he kohuru hita ia i Repanona,
me he take nikau hoki ratou e taiawhio ana i a ia;
13 me nga tama katoa a Arona, kororia rawa,
me to te Ariki whakahere i 6 ratou ringaringa,
i te aroaro o te whakaminenga katoa o Tharaira.
14 I a ia hoki e whakaoti ana i tana mahi minita ki nga ata,
he whakaataahua i te whakahere ki a Te Runga-rawa, ki a Te Kaha-rawa,
15  ka totoro tona ringaringa ki te kapa, ka riringi, he toto no te karepe,
ka tahoro ki te take o te ata, he kakara reka ki a Te Runga-rawa,
ki te Kingi o te katoa.



16 Ka tangi i reira te umere a nga tama a Arona;
ka whakatangi ratou i nga tétere i tukia;
he nui te reo i meinga kia rangona,
hei whakamaharatanga ki te aroaro o Te Runga-rawa.
17 Ka hohoro tahi te iwi katoa i reira, ka tapapa te mata ki te whenua,
he koropiko ki to ratou Ariki kaha-rawa, ki a Te Runga-rawa.

18  Ka whakamoemiti hoki ki a ia nga reo o nga kai-waiata;
ahuareka ana te rangi ki te whare katoa.
19 Ka puta hoki te ki a te iwi a te Ariki o runga rawa,

he inoi ki te aroaro o te Kai-tohu tangata,
kia tutuki ra ano te whakamiramira i te Ariki,
kia mutu hoki ta ratou mahi minita ki a ia.
20 Tona hekenga iho i reira,
ka ara ona ringaringa ki runga ki te whakaminenga katoa o te Whanau o Tharaira,
he hoatu whakapai na 6na ngutu ki te Ariki,
he whakamanamana ki tona ingoa.
21 A, ka tuaruatia tona koropiko ki te whakaatu i te manaaki a Te Runga-rawa.
22 Tena hoki, whakapaingia te Atua o te katoa,
he nunui rawa nei ana mahi ki nga wahi katoa,
e manaaki nei i 0 tatou ra o te koptt mai ra ano,
he rite nei ki tana mahi tohu tana e mea nei ki a tatou.
23  Mana e tuku mai ki a tatou ko te ngakau kia koa,
ko te rongo hoki kia mau ki a Tharaira i 6 tatou ra,
puta noa i nga ra o ake tonu atu;
24  he homai i tana mahi tohu hei pupuri ma tatou;
mana hoki tatou e whakaora a ona rangi.

10 I puta taku karanga ki te Ariki,
ki te papa o toku Ariki kia kaua ahau e whakarérea e ia i nga ra o te aitua,
i te wa o te hunga whakahihi, o te kore awhina.
11 Ka hono tonu taku whakamoemiti ki tou ingoa, he himene taku whakawhetai;
i rangona hoki taku inoi.
12 Nau ra hoki ahau i whakaora kei ngaro, i tango mai i te wa kino;
mo konei taku whakawhetai, taku whakamoemiti ki a koe,
taku whakapai ki te ingoa o te Ariki.

13 I te mea e tamariki tonu ana, kahore ano hoki ahau kia haereere,
he matanui te kimi taku inoi i te whakaaro-nui.
14 He mea tono ténei naku i te ritenga atu o te whare tapu;
ka kimihia hoki e ahau taea noatia te mutunga.
15 No te puawai, no te karepe e papango ana, i hari ai toku ngakau ki a ia;

i takahi toku waewae i runga i te tika;

nod toku tamarikitanga taku whakatakinga i a ia.
16 I titaha iti nei toku taringa, a ka riro mai i ahau;

he nui hoki te tohutohu moku i kitea e ahau;



17 kei tenei ka neke ake ahau;
ka hoatu e ahau he kororia ki te kai-homai i te whakaaro-nui ki ahau.
18 I whakaaro ahau kia mahia ko tenei;
i ngakau-nui ahau ki te pai, e kore rawa hoki ahau e whakama.
19 Kua kakari toku wairua mo ténei;
i aku mahinga ka whai ahau ki te tika;
i totoro ki runga oku ringaringa, i tangi ahau ki oku korenga e mohio ki a ia.
20 I whakaanga ahau i toku wairua ki a ia, i kite hoki ahau i a ia i runga i te poke-kore;
i whiwhi ahau i te timatanga ki te ngakau piri ki a ia;
ko te mea ténei e kore ai ahau e whakaréerea.
21 I takare hoki toku hinengaro ki te ata kimi i a ia;
ko te mea tenei i whiwhi ai ahau ki te taonga pai.
22 He arero ta te Ariki i homai ai ki ahau hei whakamaha moku;
ko taku tenei hei whakamoemiti ki a ia.
23 Whakatata mai ki ahau, e te hunga kihai i whakaakona;
hei kainga mo koutou te whare o te tohutohu.
24 Kimai, he aha koutou i hapa ai i enei mea,
i nui ai hiainu o 6 koutou wairua?
25 I tuwhera toku waha, i korero ahau, Kia riro i a koutou;
kauaka he utu moni.
26 Maka e koutou te kaki ki raro ki te ioka;
kia riro hoki i to koutou wairua te tohutohu;
he tata ra hoki, e kitea ai.
27 Titiro 0 koutou kanohi; he iti toku mauiui;
he nui te okiokinga i kitea e ahau moku.
28 He nui te tahua hiriwa e whiwhi ai koutou ki te tohutohu;
ma tenei ano ka whiwhi ai koutou, he nui te koura.
29 Kia koa 0 koutou wairua ki tana mahi tohu;
kaua hoki koutou e whakama i te mea e whakamoemiti ana ki a ia.
30 E mahi i ta koutou mahi i te mea kiano te wa i taea;
a hei tana wa i pai ai ka homai ai e ia to koutou whakamaha.
Paruku, Poropiti
Nowema 17, Ahiahi. Upoko 4
1 Ko te pukapuka ténei o nga whakahau a te Atua,
ko te ture e mau tonu ana a ake tonu atu;
te hunga katoa e pupuri ana i ténei, ka tutuki ki te ora;
te hunga ia e whakarere ana i tenei, ka mate.
2 Tahuri mai, e Hakopa, e hopu ki ténei;
e ahu tou haere ki te hahana e hangai ana ki tona marama.
3 Kaua e hoatu tou kororia ki tetahi atu;



nga mea e whai pai ai koe ki te iwi ke.

4 Ka hari tatou, e Tharaira, ta te mea kua mohiotia e tatou
nga mea e manawareka ana ki te Atua.
5 Kia maia, e toku iwi, te whakamaharatanga o Tharaira.
6 I hokona koutou ki nga tauiwi, ehara i te mea kia whakangaromia rawatia atu;
he whakaoho na koutou i te Atua kia riri i tukua atu ai koutou ki te hoa-riri;
7  itaritari ra hoki ki to koutou kai-hanga,
he rewera nei i mahi patunga tapu ai koutou, ehara i te mea ko te Atua.
8 I wareware koutou ki te Atua ora tonu, nana koutou i whakatupu,
i whakapouri i Hiruharama i tupu ake ai koutou.
9 I kite ra hoki ia i te riri o te Atua i pa nei ki a koutou,
i kT ano ia, Whakarongo e nga wahine e noho ana ki Hiona;
he nui te pouri i whakapangia mai e te Atua ki ahau;
10 kua kite ra hoki ahau i te whakaraunga o aku tama, o aku tamahine,
i meatia nei e Te Ora-tonu kia pono ki a ratou;
11  iwhakatupu ra hoki ahau i a ratou i runga i te koa;
i tuku atu ia ratou i rungai te tangi, i te pouri.
12 Kaua tetahi e whakakaitoa ki ahau, ki te pouaru,
kua whakarérea nei e te tokomaha:
na nga hara o aku tamariki ahau i mahue mokemoke ai;
ta te mea kua peka ke ratou i te ture a te Atua;
13 kihai ratou i matau ki ana tikanga;
kihai i haere i nga huarahi o nga whakahau a te Atua,
kihai i rite ki tana tika ta ratou takahi i nga ara o te tohutohu.
14  Kia haere mai nga wahine e noho nei ki Hiona,
kia mahara koutou ki te whakaraunga o aku tama, o aku tamahine,
i meatia nei e Te Ora-tonu kia ttpono ki a ratou.
15  Imea ra hokiia kia pono mai ki a ratou he iwi no tawhiti;
he iwi reo-kg, kahore e rikarika; kthai nei i hopohopo ki te kaumatua,
kthai i tohu i te tamariki.
16 Ikahaki hoki ratou i a te pouaru i matenui ai;
i mea i te mea mokemoke kia mahue i ana tamahine.
17 Ko ahau hoki, he aha te awhina e taea e ahau?
18 Ko te kai-whakapa mai ra hoki i enei kino ki a koutou,
mana koutou e whakaputa i roto i te ringaringa o 0 koutou hoa-riri.
19 Haere, e te whanau, haere;
kua mahue mokemoke ra hoki ahau.
20  Kua unuhia e ahau te kakahu o te rangimarie;
kua kakahuria te kakahu taratara o taku inoi:
ka puta hoki taku karanga ki a Te Ora-tonu i te roanga o 6ku ra.
Kohungahunga, Ahiahi. Upoko 4 r 21
21 Kia maia, e te whanau; karanga atu ki te Atua,
a ka unu ia i a koutou i roto i te mana, i te ringaringa o te hoa-riri.
22 I taimanako hoki ahau ki te Atua ora tonu hei whakaora i a koutou;

a i puta mai i te Mea Tapu he koa ki ahau mo te atawhai meake nei

ka tae mai ki a koutou i to koutou Kai-whakaora ora tonu.

I tuku atu hoki ahau i a koutou, me te aug, me te pouri;

ka whakahoki mai ia te Atua i a koutou ki ahau me te hari,

me te manawareka a ake tonu atu.

Kua kite nei hoki inaianei nga iwi e noho tata ana ki Hiona

i to koutou whakaraunga;

waihoki meake ano ratou ka kite i te whakaoranga a to koutou Atua,

e tau mai ki a koutou me te kororia nui me te ptihana o Te Ora-tonu.

E te whanau, kia manawanui ki te riri o te Atua i tau mai nei ki a koutou;
i whaiwhai te hoa-riri i a koe; meake hoki koe ka kite i tona whakangaromanga,
ka takahi i 0 ratou kaki.

I haere oku mea whakaruhi i te huarahi taratara;

i kahakina ratou, me te kahui ki riro i te hoa-riri.

Kia maia, e te whanau,; karanga atu ki te Atua:

e maharatia hoki koutou e te kai-whakapa i enei mea ki a koutou.

I anga ra to koutou hinengaro ki te atiti ke i te Atua:

waihoki me tahuri, ka takingahuru ai te rapu i a ia.

Tera hoki te kai-whakapa i nga mea kino ki a koutou e whakapa

ki a koutou i te manawareka pimau tonu, me te whakaora ando i a koutou.
Kia maia, e Hiruharama:

tera hoki te kai-hua i tou ingoa e whakamarie i a koe.

Nowema 18, Ahiahi. Upoko 4 r36ki5r9

Titiro, Hiruharama, whaka te rawhiti;
kia kite i te koa e puta mai ana i te Atua ki a koe.
Nana, e haere mai ana au tama, i tukua atu ra e koe,
huihui rawa, o te rawhiti, tae noa ki te uruy, i te kupu a te Mea Tapu,
e hari ana ki te kororia o te Atua.
Upoko 5
Unubhia, e Hiruharama, te kakahu o tou pouri, o tou takinotanga;
kakahuria te ataahua o te kororia e ahu mai nei i te Atua a ake tonu atu;
meatia hei weruweru mou ko te tika e ahu mai nei i te Atua;
potaea ki tou upoko te potae o te kordria o Te Ora-tonu.
Ka whakaatu ra hoki te Atua i tou kororia ki nga wahi katoa i raro i te rangi.
Ka huaina ra hoki e te Atua tou ingoa, a ake tonu atu,
ko te rangimarie o te tika, ko te kororia o te wehi ki te Atua.
Maranga, e Hiruharama, e ta ki te wahi teitei, titiro hoki whaka te rawhiti,
kia kite i au tamariki kua oti te huihui e te kupu a te Mea Tapu,
i te toenetanga o te ra tae noa ki te rawhiti,
e hari ana ki to te Atua maharatanga ki a ratou.
I haere waewae atu ra hoki ratou i a koe, he mea kahaki e te hoa-riri;
e arahina mai ana i a ratou e te Atua ki a koe, he mea hapai ake,
me te kororia and, me te mea he torona no te kingi.
I whakaritea ra hoki e te Atua kia pehia ki raro nga maunga tiketike katoa,



me nga puke mau tonu, kia whakakia hoki nga awaawa,

kia tautika ai te whenua,

kia haere ora ai a Tharaira i roto i te kororia o te Atua.

I whakamarumaru and nga motu ngahere me nga rakau kakara katoa,
i a Iharaira, he mea whakahau na te Atua.

Ka arahi ra hoki te Atua i a Iharaira i te marama o tona kororia

i runga i te koa, me te mahi tohu ano, me te mabhi tika,

e ahu mai nei i aia.



